
Ўзбекистон  Республикаси Президенти 
Матбуот хизмати суратлари.

Миллий тикланишдан — миллий юксалиш сари

2020 йил 25 январдан чиқа бошлаган    

Бунда ўзига яраша бир ҳаётий ҳақиқат 
мужассам. Бу халқимиз шууридан чуқур 
жой олган янги Ўзбекистон ғоясидир. 
Президентимиз таъбири билан айтган-
да, “Узоқ ўтмишдан ҳозирги давргача 
миллий тафаккуримиз негизида шакл
ланиб келган, турли ғоя ва амалий 
ҳаракатларда ўз ифодасини топган 

 элюртимизнинг орзуумидлари бугун
ги кунда Янги Ўзбекистон тушунчасида 
жамулжам бўлмоқда”.

“Янги Ўзбекистон” ғояси замирида мил-
лий давлатчилигимиз ривожининг уч минг 
йилдан зиёд тарихий тажрибаси, жаҳон 
ҳамжамияти билан дўстона муносабат-

ларни тинчлик ва тотувлик асосида мус
таҳкамлаш тамойиллари мужассам.

Мамлакатимиз ҳаётида юз бераётган 
ўзгаришларни таҳлил қилар эканмиз, ўт-
ган йили ҳам юртимизнинг дунёда рақо-
батбардош давлат ва ишончли ҳамкор си-
фатидаги обрўэътибори янада юксалгани 

ва айниқса, халқаро ва минтақавий аҳа-
миятга молик конструктив ташаббуслари-
миз жаҳон ҳамжамияти томонидан якдил 
 қўллабқувватланганига амин бўламиз.

ªЗБЕКистон – БАА: иККи мАмлАКАт ЕтАКЧилАрининГ олий дАрАЖАдАГи 
тАриХий муЗоКАрАлАри стрАтЕГиК ²АмКорлиКнинГ янГи дАврини БошлАБ БЕрди

15 январь куни АбуДаби шаҳридаги 
“Қаср ашШати” қароргоҳида Ўзбекис тон  
Республикаси Президенти Шавкат 
 Мирзиёев ва Бирлашган Араб Амирликла-
ри Президенти Шайх Муҳаммад Ол  Наҳаён 
тор доирада ҳамда расмий делегациялар 
аъзолари иштирокида музокара ўтказди.

Учрашув аввалида Ўзбекистон Прези-
денти БАА Президентига ташриф билан 
келиш таклифи ва самимий қабул учун 
миннатдорлик билдирди ҳамда “Абу 
Даби барқарор ривожланиш ҳафталиги” 
муваффақиятли ўтказилгани билан таб
риклади.

Давлат раҳбарлари Ўзбекистон — 
БАА дўстлик ва кўп қиррали ҳамкорлик 
муносабатларини, шу жумладан, сиё-
сат, савдоиқтисодиёт, инвестиция, ин-
новация, маданийгуманитар ва бошқа 
устувор соҳаларни янада ривожланти-
ришнинг муҳим масалаларини муҳокама 
қилдилар.

Ўзбекистон ва Амирликлар халқларини 
муштарак тарихий илдизлар, ўхшаш анъ-
ана ва қадриятлар, муқаддас ислом дини 
чамбарчас боғлаб тургани таъкидланди.

Ўзбекистон етакчисининг БААга 
ташрифи икки томонлама муносабатлар 
тарихида янги саҳифа очаётгани — улар 
стратегик шериклик даражасига кўтарила-
ётгани қайд этилди.

Ўзбекистон Республикаси Президенти Шавкат Мирзиёев Бирлашган Араб Амирликлари Президенти 
Шайх Муҳаммад бин Зоид Ол Наҳаённинг таклифига биноан расмий ташриф билан ушбу мамлакатда бўлди.

Сўнгги йилларда товар айирбошлаш 
ва инвестициялар ҳажми, қўшма корхона-
лар сони бир неча баробар ошди. Тўғри-
дантўғри авиақатновлар сони кўпайди, 
визасиз тартиб жорий қилинди.

Ташриф доирасида БААнинг етакчи 
компаниялари билан янги, асосан, юқори 
технологик тармоқларда лойиҳалар порт-
фели шакллантирилди.

Сиёсий алоқаларни янада мустаҳкамлаш 
мақсадида икки мамлакат ташқи ишлар ва-
зирликлари ўртасидаги мулоқотни янада ри-
вожлантириш муҳимлиги таъкидланди.

Етакчилар иқтисодий ҳамкорликнинг 
янги моделини, жумладан, сунъий интел-
лект, рақамлаштириш, “яшил” энергетика, 
шаҳарсозлик ва инфратузилма, туризм, ху-
сусий бизнес каби 6 та асосий йўналишни 
белгилаб олдилар. Ҳар бир устувор соҳа 
бўйича алоҳида ишчи гуруҳлар ташкил 
этишга келишилди.

Томонлар 20252027 йилларни “Ўзбе-
кистон ва БАА ўртасидаги иқтисодий ҳам-
корликнинг янги даври” деб эълон қилиш 
таклифини қўллабқувватладилар.

Шу маънода, 2030 йилга қадар ўзаро сав-
до ҳажмини 10 баробарга кўпайтириш ва 
инвестиция портфелини 50 миллиард дол-
ларга етказишга қаратилган чоратадбир-
ларни амалга ошириш асосий вазифа этиб 
белгиланди.

Ўзбекистон икки мамлакат ишбилар-
мон доиралари ўртасидаги алоқаларни 
янада мустаҳкамлаш ва БАА компанияла-
рининг юртимиздаги инвестициявий фао-
лиятини кенгайтиришдан манфаатдорлиги 
қайд этилди.

Маданийгуманитар алмашинув кўла-
мини ошириш масалаларига алоҳида 
 эътибор қаратилди.

Давлатимиз раҳбари Муҳаммад бин 
Зоид номидаги университет билан ҳам-
корликда юқори малакали кадрлар тайёр-
лаш ва сунъий интеллект соҳасида илмий 
тадқиқотлар олиб бориш бўйича қўшма 
дастурни ишга туширишни таклиф этди.

Музокаралар давомида бўлажак олий 
даражадаги тадбирларга, шу жумладан, 
жорий йилда Самарқанд шаҳрида ўткази-
ладиган “Марказий Осиё — Кўрфаз араб 
давлатлари ҳамкорлик кенгаши” мулоқо-
тининг иккинчи саммитига тайёргарлик 
масалалари муҳокама қилинди.

Етакчилар халқаро сиёсатнинг долзарб 
жиҳатлари юзасидан ҳам фикр алмашдилар.

АбуДаби шаҳрида Ўзбекистон Респуб
ликаси ва Бирлашган Араб Амирликлари 
Президентлари ўртасида бўлиб ўтган му-
зокаралар якунида қуйидаги ҳужжатлар 
имзоланди:

— Стратегик шериклик ўрнатиш тўғри-
сида декларация;

— Инвестицияларни ўзаро рағбатлан-
тириш ва ҳимоя қилиш тўғрисида ҳуку-
матлараро битим;

— Молиявийтехник ҳамкорлик тўғри-
сида ҳукуматлараро битим;

— Стандартлаштириш, метрология ва 
мувофиқликни баҳолаш соҳасидаги ҳам-
корлик тўғрисида битим;

— Инвестициялар, саноат ва илғор 
технологиялар, адлия, қишлоқ хўжалиги 
ва озиқовқат хавфсизлиги, фойдали қа-
зилмалар соҳаларида ҳамкорлик қилиш 
тўғрисида идоралараро битимлар;

— Маданият соҳасидаги ҳамкорлик 
тўғрисида баённома, Дипломатик акаде-
миялар ўртасидаги ҳамкорлик тўғрисида 
битим ва бошқалар.

Ўзбекистон Республикаси Президен-
ти Шавкат Мирзиёев АбуДаби шаҳрига 
ташрифи доирасида Бирлашган Араб Амир-
ликлари Вицепрезиденти Шайх Мансур Ол 
Наҳаён билан учрашув ўтказди.

Кўп қиррали ҳамкорлик ва устувор 
йўналишлардаги амалий шерикликни яна-
да кенгайтиришнинг долзарб масалалари 
кўриб чиқилди.

Ўзбекистон — БАА муносабатлари-
ни стратегик шериклик даражасига олиб 
чиққан олий даражадаги тарихий музо-
каралар якунлари мамнуният билан қайд 
этилди.

Куни кеча Бирлашган Араб Амирликла-
рининг етакчи компания ва холдинглари 
раҳбарлари билан эришилган келишувлар 
тўлиқ амалга оширилиши қўллабқувват-
ланди.

Учрашувда ўзаро савдо ва инвестиция
лар ҳажмини янада ошириш масалалари-
га алоҳида эътибор қаратилди. Уйжой ва 
транспорт инфратузилмаси, энергетика, 
тоғкон саноати, шаҳарсозлик, рақам-
лаштириш ва бошқа соҳаларни ривожлан-
тириш бўйича кооперация лойиҳаларини 
илгари суриш муҳимлиги қайд этилди.

Сунъий интеллект борасида, шу жум-
ладан, соҳа мутахассисларини тайёрлаш 
бўйича қўшма лойиҳа ва дастурларни 
амалга ошириш истиқболли йўналиш си-
фатида белгиланди.

Ўзбекистон Республикаси Президенти 
Шавкат Мирзиёев Бирлашган Араб Амир-
ликларига расмий ташрифи доирасида 
 Дубай шаҳрида БАА Вицепрезиденти, 
Бош вазири Шайх Муҳаммад бин Рошид 
Ол Мактум билан музокара ўтказди.

Учрашувда бўлиб ўтган олий даража-
даги музокаралар самарали бўлгани ҳамда 
Ўзбекистон — БАА муносабатларини 
стратегик шериклик даражасига кўтарга-
ни юқори баҳоланди.

Давлат бошқаруви самарадорлиги-
ни ошириш ва бошқарув кадрларини 

 тайёрлаш каби соҳаларда фаол мулоқотлар 
ва самарали ҳамкорлик олиб борилаётгани 
мамнуният билан қайд этилди.

Юқори технологиялар, рақамлашти-
риш, инфратузилмани ривожлантириш 
ва бошқа истиқболли йўналишларда янги 
лойиҳаларни ишлаб чиқиш ҳамда амалга 
оширишга келишиб олинди.

БААдаги шериклар билан Ўзбекистон-
да сунъий интеллект соҳасида яқиндан 
ҳамкорлик қилишдан манфаатдорлик бил-
дирилди.

Дубайнинг илғор ечимларини шаҳар-
созлик соҳасига, жумладан, Янги Тош-
кентда замонавий инфратузилмани яра-
тиш доирасида жорий этишга алоҳида 
эътибор қаратилди.

Томонлар фаол мулоқотни давом 
 эттириш ва амалий шерикликнинг барча 
йўналишларида кенг кўламли ҳамкор-
ликни ривожлантиришга келишиб олди-
лар.

Шу билан Ўзбекистон Республика-
си Президенти Шавкат Мирзиёевнинг 
Бирлашган Араб Амирликларига расмий 
ташрифи якунланди.

ЎзА

ªЗБЕКистон ХАл¯Аро мАйдондА 
ишонЧли ²АмКор Бªлиш ¯оБилиятини 

¯Атъият БилАн нАмойиш этмо¯дА
ХОРижий эксПеРтлАР ЎЗБекистОН 
ПРеЗидеНтиНиНг БиРлАШгАН АРАБ 

АМиРликлАРигА РАсМий 
тАШРифи ҳАқидА

ЯНГИ ЎЗБЕКИСТОН ДИПЛОМАТИЯСИ: 
ЖАДАЛ ВА САМАРАЛИ ҚАДАМЛАР

2

Ўтган йил жонажон ватанимиз 
учун ниҳоятда баракали бўлди. 
Юртимиз ҳаётида юз бераётган 

беқиёс ва шиддатли ўзгаришлар, 
шаҳар ва қишлоқларимиз 

қиёфаси тобора обод ва 
гўзаллашиб бораётганини 
ҳисобга олиб, 2024 йил ҳар 

томонлама самарали, хосиятли 
ва файзли кечди деб айтишга 

барча асосимиз бор.

Таµлил
2024 йил: Янги Ўзбекистон ташқи сиёсатига бир назар

Аграр тармо³

Бугунги глобал дунёда озиқовқат хавфсиз-
лиги ва барқарор қишлоқ хўжалиги ривожи то-
бора долзарб аҳамият касб этмоқда.  Ўзбекис
тоннинг ушбу йўналишда халқаро ҳамкорликни 
кенгайтиришга алоҳида эътибор қаратаётгани 
диққатга сазовор. 

Шу кунларда давлатимиз раҳбарининг Бир-
лашган Араб Амирликларига расмий ташрифи 
доирасида қишлоқ хўжалиги йўналишида ҳам 
турли учрашув ва мулоқотлар ўтказилмоқда. 
Хусусан, Ўзбекистон Республикаси Қишлоқ 
хўжалиги вазирлиги ва БААнинг нуфузли 
IFFCO Group компанияси ўртасида ҳамкорлик 
меморандуми имзоланди. Мазкур келишув 
бир неча асосий йўналиш ларни ўз ичига ола-
ди. Сохта маҳсулотларга қарши кураш ва ин-
теллектуал мулкни ҳимоя қилиш, импорт ҳаж-
мини ошириш, технологияларни жалб қилиш 
ва ўқув дастурлари ишлаб чиқиш, қўшимча 
саноат лойиҳаларини амалга ошириш масала-
лари шулар жумласидан.  Меморандумга кўра, 
IFFCO Group томонидан Ўзбекистонга страте-
гик озиқовқат маҳсулотларини, жумладан, ун 
ва ўсимлик ёғини йилига 10 минг тоннагача 
экспорт қилиш режалаштирилган.

— Ушбу компания билан 20252028 йилларда 
озиқовқат саноати соҳасида бир нечта лойиҳа 
амалга оширилади, — дейди Қишлоқ хўжалиги 
вазири ўринбосари вазифасини бажарувчи Жам-
шид Абдузуҳуров. — Қайд этиш керакки, кейин-
ги йилларда Ўзбекистон — БАА муносабатлари 
қишлоқ хўжалиги йўналишида ҳам истиқболли 

лойиҳалар асосида ривожланиб бормоқда. Дав-
латимиз раҳбари амалий ташрифи доирасида 
турли соҳалар бўйича инвесторлар билан му-
лоқот олиб борилиб, келишувларга эришиляпти. 

Ана шундай учрашувлардан бири Қатар-
нинг “Kondor Group” компанияси вакили би-
лан ўтказилди. Унда илмий тадқиқот, таълим 
ва инновациялар соҳасида кўп томонлама 
ҳамкорликни ривожлантириш, озиқовқат 
хавфсизлиги ва қишлоқ хўжалиги соҳалари-
да замонавий технологияларни жорий этиш, 
таж риба алмашиш, икки мамлакат қишлоқ хў-
жалигига оид илмий тадқиқот лойиҳаларини 
амалга ошириш учун доимий ҳамкорлик плат-
формасини яратиш истиқболлари юзасидан 
режалар белгилаб олинди. Самарқанд шаҳри-
да Озиқовқат хавфсизлиги лабораториясини 
ташкил этиш бўйича келишилди. 

Бугунги кунда БАА билан ҳамкорликда 
юртимизда аграр ва озиқовқат саноатида 5 та 
лойиҳа амалга оширилмоқда. Андижон вилоя-
ти Пахтаобод туманида “Е20 Investment” ком-
панияси томонидан агросаноат (меварезавор) 
кластери,  Наманган вилояти Янгиқўрғон ту-
манида интенсив боғлар барпо қилиш, “Luxor” 
компанияси томонидан Тошкент шаҳрида агро-
логистика хизматини ташкил этиш ва омборхо-
на қуриш лойиҳалари шулар сирасига киради.

Дилшод ЖУМАБОЕВ,
журналист

КЕЛИШУВЛАР НАТИЖАСИДА  
СОҲАДА  ЗАМОНАВИй 
ЛОйИҲАЛАР КЎПАЯДИ

қишлоқ хўжалиги иқтисодиётимизнинг етакчи соҳаларидан бири. 
Мамлакатимиздаги банд аҳолининг аксарияти аграр соҳада меҳнат 
қилаётгани шундан далолат беради. соҳага илм ва инновация, илғор 
технологиялар изчил татбиқ этилаётгани эса эришилаётган марраларда 
намоён бўлади. Ўтган йили юртимизда 9 миллион тонна дон, 3 миллион 
тоннадан ортиқ пахта, 16 миллион тоннадан зиёд сабзавот ва полиз 
маҳсулотлари, 5 миллион тонна мева ва узум, 4 миллион тонна картошка, 
15 миллион тоннадан кўп гўшт ва сут, 30 минг тонна пилла етиштирилгани 
бунинг исботидир. қолаверса, дунё бозорида мамлакатимиз заминида 
пишиб етилган маҳсулотларга талаб юқорилиги бу борадаги ишларни янада 
такомиллаштиришни тақозо этади. 

УшбУ мақолани қорақалпоқ 
тилида ҳам ўқиш УчУн 

QR-кодни сканер қилинг!

Давлат дастури лойиµаси муµокамада

Хушвақт ҲАЙитОВ,
Олий Мажлис Қонунчилик палатаси депутати

“Ўзбекистон — 2030” стратегиясини “Aтроф 
муҳитни асраш ва “яшил” иқтисодиёт йили”да 
амалга ошириш бўйича давлат дастури ва уни тас-
диқлаш тўғрисида”ги Президент фармони лойи
ҳаси муҳокама учун эълон қилингани жамоат-
чиликда катта қизиқиш уйғотди. 

2025 йилга мўлжалланган давлат дас
тури лойи ҳаси Олий Мажлис палата-
ларининг биринчи ялпи мажлислари, 
Ҳукуматни шакл лантириш бўйича 
йиғилишдаги ташаб буслар, шунинг
дек, “Ўзбекис тон — 2030” стратегия
сида назарда тутилган вазифалар 
ижросини таъминлашни назарда 
тутади.

Лойиҳада атрофмуҳитни ас
раш ва “яшил” иқтисодиёт маса-
лалари, шунинг дек, ижтимоий 
иқтисодий, давлат бош қаруви, 
судҳуқуқ, хавфсизлик ва ташқи 
сиёсат йўналишларида 2025 йил-
га мўлжалланган кенг кўламли ис-
лоҳотлар ўрин эгаллаган. Бунда энг 
устувор йўналиш маҳаллаларнинг эко-
логик қиёфасини яхшилаш, экологик 
жиҳатдан қулай ва фаровон яшаш муҳи-
тини шакллантириш, бу орқали аҳоли сало-
матлигини мустаҳкамлаш, инсон салоҳиятини 
рўёбга чиқариш учун шартшароитларни яра-
тиш,  десак муболаға бўлмайди.

ИНСОН ВА ТАБИАТ МУВОЗАНАТИ

Шунингдек, ҳужжатда табиий ресурсларни те-
жаш ва улардан оқилона фойдаланиш, экологик 
барқарорликни таъминлаш, ўсимлик ва ҳайвонот 
дунёсини асраш, кўпайтириш ва кейинги авлодга 
етказиш, “яшил” иқтисодиёт тамойилларини кенг 
жорий қилиш, иқтисодиётни иқлим ўзгаришига 
мослаштиришга қаратилган лойиҳаларни барқа-
рор молиялаштириш, республика энергобаланси-
да қайта тикланувчи энергия улушини ошириш,  

шу жумладан, давлатхусусий шериклик асосида 
йирик “яшил энергия” станцияларини барпо этиш 
 чоратадбирлари ҳам кўзда тутилган. 

Ҳудудларда кичик ва микро гидроэлектростан-
циялар тармоғини кенгайтириш, аҳоли хонадонла-
рида қуёш панелларини ўрнатишни рағбатланти-
риш, иқтисодиёт тармоқлари ва ижтимоий соҳада 
замонавий энергиятежамкор технологияларни кенг 
қўллаш орқали иқтисодиётда “углерод изи”ни ка-
майтириш, экологик барқарорликка йўналтирилган 
ҳудудлар ва тармоқлараро мувофиқлаштирувни 
таъминлаш кабиларга алоҳида эътибор қаратилиб, 
ресурслар йўналтирилган.

Жорий йилда 27 мингдан зиёд ижтимоий ва ху-
сусий объектлар ҳамда 35 мингта хонадонга кичик 
қуёш панелларини ўрнатиш, инвестиция лойиҳа-
лари доирасида 2763 МВт. қуёш, 752 МВт. шамол,  
128 МВт. гидро ва 1782 МВт. энергия сақлаш ти-
зимини ишга тушириш, 20252026 йилларда жами 
қуввати 164 мегаватт бўлган 3 мингта микро гидро-
электр станция қуриш кабилар шулар жумласидан.

Ушбу дастурий ҳужжатда ёшларнинг олий таъ-
лим билан қамров даражасини 43 фоизга етказиш, 
олий таълим муассасаларини дунёнинг энг нуфузли 
Топ1000 олий таълим ташкилотлари рейтингига 
киритиш устувор вазифа сифатида белгиланган. Бу, 

ўз навбатида, таълим олиш истагида юрган кўп
лаб йигитқизларнинг орзуумидларини рўёб-

га чиқариш, таълим сифатини янги босқичга 
олиб чиқишга замин яратади. 

Меҳнатга лаёқатли аҳоли, шу жум-
ладан, ёшлар ва ногиронлиги бўлган 
шахсларнинг бандлигини таъминлаш 
орқали ишсизлик даражасини туши-
риш борасидаги вазифалар ҳам муҳим. 
Умуман, лойи ҳада баён этилган ғоя-
ларнинг мазмунмоҳия тини чуқур таҳ-
лил этадиган бўлсак, унда юртдошла-
римиз учун муносиб турмуш шароити 
ва замонавий инфратузилма ташкил 
этиш, барча қилинажак ишларимиз ин-

сон қадрини улуғлашга қаратилганига 
амин бўламиз. 

Давлат дастури бу — муайян даврда дав-
лат миқёсида бажарилажак ишлар мажмуи. 

Шу маънода, ҳар бир фуқаро лойиҳани янада 
такомиллаштириш бў йича ўз таклиф ва тавсия-

ларини бериш билан бирга мазкур жараёнда фаол 
иштирок этиши лозим. Зеро, ушбу дахлдорлиги-
миз мамлакат тақдири ва тараққиёти тимсолида ўз 
 аксини топади.

Замонавий дунёда кўпчилик давлатлар барқарор 
ривожланиш ва хавфсиз экологик муҳитни 
яратиш, уни сақлаб қолиш бўйича қатор 
муаммолар билан юзлашмоқда. Афсуски, ушбу 
муаммо ва вазифалар бизнинг мамлакатимиз учун 
ҳам долзарб ҳисобланади.

Ташриф доирасида давлатимиз раҳ-
бари “АбуДаби барқарор ривожланиш 
ҳафталиги” халқаро саммитида иштирок 
этиб, нутқ сўзлади. Шунингдек, Тошкент 
шаҳридаги Президент мактабини Барқа-
рор ривожланиш соҳасидаги Шайх Зоид 
номидаги мукофот билан тақдирлаш ма-
росимида иштирок этди.

Ўзбекистон Президенти БАА ҳукумати 
аъзолари, етакчи компаниялари раҳбарла-
ри билан қатор учрашувлар ўтказди.

Олий даражадаги Ўзбекистон — БАА 
музокаралари якуни бўйича Стратегик 
шериклик ўрнатиш тўғрисидаги деклара-
ция ва турли соҳаларда икки томонлама 
муносабатларни мустаҳкамлашга қаратил-
ган бошқа битимлар имзоланди.

Ташрифнинг бой дастури ва унинг 
якунлари бўйича эришилган келишувлар 
халқаро экспертлар ҳамжамияти вакилла-
ри томонидан кенг эътироф этилмоқда.

Сюй тАО, ХХР Давлат кенгашининг 
ижтимоий ривожланиш тадқиқотлари 
маркази ҳузуридаги Евроосиё ижти
моий ривожланиш институти директо
ри ўринбосари:

— Ўзбекистон Президенти Шавкат 
Мирзиёевнинг БААга ташрифи ва “Барқа-
рор ривожланиш ҳафталиги — 2025” 
(ADSW 2025)даги иштироки икки мам-
лакат ўртасидаги муносабатларда янги 
босқични бошлаб берди.

Мазкур тадбир одатий дипломатик 
ташрифдан фарқли ўлароқ, барқарор 
ривож ланиш ва “яшил” иқтисодиёт соҳа-
сидаги ҳамкорликнинг стратегик аҳамия-
тини ифодалайди.

Икки мамлакат ўртасидаги ҳамкорлик 
таҳлили Ўзбекистон ва БАА экологик 
жиҳатдан масъулиятли тараққиёт тамо
йилларига содиқлиги ва ушбу ташрифдан 
глобал даражада ҳамкорликни кучайти-
риш учун фойдаланиш истагида эканини 
ҳам кўрсатади.

Ўзбекистон барқарор ривожланиш мақ-
садларига эришишда жиддий саъйҳара-
катларни намойиш этмоқда. 2030 йилга 
бориб қайта тикланувчи энергия манбала-
ри улушини 50 фоизга етказишдек улкан 
мақсад БААнинг “яшил” энергетика соҳа-
сидаги ташаббусларига тўлиқ мос келади.

2025 йилнинг Ўзбекистонда Атроф 
муҳитни асраш ва “яшил” иқтисодиёт 
йили деб эълон қилиниши миллий усту-
ворлик ва халқаро тажриба ўртасида 
уйғунлик яратиб, БАА билан билим ва 
технологиялар алмашиш учун ноёб имко-
ниятларни тақдим этади.

Ўзбекистоннинг “яшил” технологи-
яларни жорий этиш, сувни тежаш, 
кўкаламзорлаштириш, Орол фожиаси 
оқибатларига қарши курашиш ва аҳоли 
саломатлигини яхшилашга қаратилган 
2025 йилга мўлжалланган миллий дастури 
экологик муаммоларни ҳал этишга ком-
плекс ёндашувни намоён этади. Глобал 
экологик кун тартибидаги фаол иштироки 
(БМТ резолюцияларининг қабул қилини-
ши) Ўзбекистоннинг барқарор ривожла-
ниш масалаларида Марказий Осиёдаги 
етакчилик позициясини тасдиқлайди. Шу 
нуқтаи назардан, БАА билан ҳамкорлик 
Ўзбекистоннинг миллий мақсадларини 
муваффақиятли амалга оширишнинг асо-
сий омилларидан биридир.

Рой Энтони РОДЖЕРС, Малайя 
университети халқаро ва стратегик 
тадқиқотлар кафедраси профессори:

— Ташриф, шубҳасиз, Ўзбекистон —
БАА муносабатларини, айниқса, барқарор 
ривожланиш, қайта тикланувчи энергети-
ка ва “яшил” иқтисодиёт соҳаларида мус
таҳкамлаш йўлида муҳим қадам бўлди.

Ўзбекистон етакчисининг АбуДаби 
шаҳрида ўтган олий даражадаги музока-
раларининг самарали натижалари БАА 
билан стратегик шерикликни мустаҳкам-
лашда сезиларли ютуқларга  эришилганини 

 кўрсатади. Шунингдек, қайта тикланувчи 
энергетика, барқарор ривожланиш ва ин-
новацион технологияларни жорий этиш 
каби муҳим соҳаларда ҳамкорликни чуқур-
лаштиришга ҳар икки томоннинг тайёр-
лигини яққол намойиш этади. Бу қўшма 
лойиҳалар ва Ўзбекис тоннинг халқаро 
майдондаги мавқеини мустаҳкамлаш йўли-
да янги истиқболларни очади.

Ўзбекистон раҳбарининг “Абу Даби 
барқарор ривожланиш ҳафталиги” сам-
митидаги нутқи алоҳида эътиборга 
молик бўлиб, унда барқарор ривожла-
ниш, экологик барқарорлик ва “яшил” 
энергетика билан боғлиқ қатор муҳим 
жиҳатлар қамраб олинди. Шу тариқа 
Президент Шавкат Мирзиёев мамлака-
тингизнинг иқлим ўзгариши ва “яшил” 
иқтисодиётни ривожлантириш масала-
лари бўйича глобал мулоқотнинг фаол 
иштирокчисига айланишга бўлган инти-
лишини намойиш этди.

Бундан ташқари, Президент нутқи 
Марказий Осиёни минтақада энергетика 
хавфсизлигини таъминлашда муҳим роль 
ўйнайдиган ва қўшни давлатлар ўртаси-
даги ҳамкорликка ҳисса қўшиши мумкин 
бўлган “тоза” энергия ишлаб чиқариш 
марказларидан бирига айлантириш бў
йича улкан режаларни акс эттирди. Бу, ўз 
навбатида, “Буюк ипак йўли” доирасида 
энергетик ўзаро боғлиқлик ғояларини ҳам 
қўллабқувватлайди.

Қувонарлиси, Ўзбекистонда қуёш ва 
шамол энергетикаси жадал ривожлантири-
либ, энергияни сақлаш лойиҳалари амалга 
оширилмоқда. Хусусан, сўнгги беш йилда 
ҳукумат томонидан энергетика соҳаси-
га қарийб 20 миллиард доллар хорижий 
инвестиция жалб қилингани мамлакат 
иқтисодиёти ва “яшил” ташаббусларга 
бўлган ишончнинг юқорилигидан далолат 
беради. Бу Ўзбекистоннинг қайта тикла-
надиган энергия манбаларига ўтишини 
тезлаштириш учун ҳам муҳимдир, чунки 
йирик халқаро компаниялар нафақат ка-
питал, балки илғор технологияларни ҳам 
олиб келиши мумкин.

Умуман олганда, БААга ташриф ва 
 Ўзбекистон раҳбарининг “АбуДаби 

барқарор ривожланиш ҳафталиги”даги 
иштироки мамлакатнинг барқарор ри-
вожланиш ва “яшил” энергетика бўйича 
глобал ташаббусларга фаол қўшилиш 
истагини тасдиқлайди. Ўзбекистоннинг 
энергетика, экология ва иқлим ўзгариши 
бўйича ўз стратегиясини тақдим этиши, 
шунингдек, БАА билан муваффақиятли 
ҳамкорлиги унинг барқарор ривожланиш 
масалалари бўйича минтақадаги етакчи 
сифатидаги нуфузини мустаҳкамламоқда.

Чве ён ХА, Корея Республикасининг 
Ўзбекистондаги собиқ элчиси:

— Президент Шавкат Мирзиёевнинг 
АбуДаби саммитидаги нутқи, шу жумла-
дан, ташаббуслари янги Ўзбекистоннинг 
иқлим ўзгариши муаммоларини ҳал этиш 
ва барқарор келажакни яратишга содиқли-
гининг ёрқин намунасидир. Хусусан, 2030 
йилга бориб иссиқхона газлари чиқинди-
ларини 35 фоизга қисқартириш ва қайта 
тикланадиган энергия манбалари улушини 
54 фоизга етказиш каби улкан мақсадлар 
мамлакатингизнинг узоқни кўзлаган ёнда-
шувини намоён этади.

2025 йилни Ўзбекистонда Атроф 
муҳитни асраш ва “яшил” иқтисодиёт 
йили деб эълон қилиш тўғрисидаги қарор 
“яшил” стратегияларни ривожлантиришга 
қатъий содиқлик белгиси сифатида алоҳи-
да таҳсинга лойиқ. Қуёш ва шамол электр 
станциялари каби қайта тикланадиган 
энергия манбаларига катта сармоя кири-
тишни ўз ичига олган йирик лойиҳалар 
иқлим ўзгаришининг салбий оқибатлари-
ни юмшатиш бўйича глобал саъйҳаракат-
ларга сезиларли ҳисса қўшади.

Бундан ташқари, ресурсларни тежаш ва 
инновацион “яшил” технологияларни жо-
рий этиш соҳасидаги мувофиқлаштирув-
чи саъйҳаракатлар ҳам эътирофга лойиқ. 
Халқаро шериклар, жумладан, БАА, Қо-
зоғистон ва Озарбайжон билан ўрнатилган 
ҳамкорлик “яшил” энергетика соҳасидаги 
ташаббусларни илгари суриш учун мин-
тақавий ва халқаро ҳамкорлик муҳим эка-
нини тасдиқлайди.

Кам углеродли ривожланиш страте-
гиялари, “яшил” молиялаштириш дас
турлари ва қишлоқ хўжалигида сув 

 тежовчи технологиялар каби соҳаларни 
қамраб олган комплекс ёндашув барқа-
рор келажак учун мустаҳкам пойдевор 
яратади. Ўрмонларни қайта тиклаш ва 
кўкаламзорлаштириш лойиҳаларига бе-
рилаётган эътибор экологик барқарор-
ликни таъминлашга қаратилган яхлит 
тасаввурдан далолат беради.

Солейман ХиВЕЧи, Эроннинг  “Ala 
Tejarat Mahad Qabous” компанияси 
 бошқарув раиси:

— Ўзбекистон ва Бирлашган Араб 
Амирликлари муносабатларида сўнгги 
йилларда кўплаб йўналишларда, айниқса, 
барқарор ривожланиш ва “яшил” иқтисо-
диёт соҳаларида ҳамкорликнинг чуқурла-
шуви билан тавсифланувчи жадал ўсиш 
даври кузатилмоқда.

Шу муносабат билан Ўзбекистон Пре-
зиденти Шавкат Мирзиёевнинг БААга 
ташрифи ва АбуДабидаги “Барқарор ри-
вожланиш ҳафталиги — 2025”даги ишти-
рокини катта қизиқиш билан кузатдим.

БАА раҳбарияти билан икки томонлама 
учрашувлар шерикликнинг стратегик аҳа-
мияти ва ҳар икки мамлакатнинг экологик 
жиҳатдан масъулиятли тараққиёт тамо
йилларига содиқлигини билдиради.

Ўзбекистон ва БАА ўртасидаги му-
носабатлар, энг аввало, савдоиқтисодий 
соҳада сифат жиҳатидан янги босқичга 
олиб чиқиш учун улкан салоҳиятга эга. 
Олий даражадаги фаол сиёсий мулоқот 
икки мамлакат ўртасидаги ўзаро манфаат-
ли иқтисодий муносабатларни мустаҳкам-
лашга хизмат қилади.

Ушбу ҳамкорлик Ўзбекистон учун Кўр-
фаз араб давлатлари билан савдоиқтисо-
дий, сиёсий, транспорт, коммуникация ва 
маданийгуманитар соҳаларда алоқаларни 
кенгайтиришнинг янги истиқболларини 
очади.

АбуДаби Марказий Осиёда барқарор 
манфаатларни изламоқда. Шу ўринда 
Амирликнинг улкан молиявий, инвести-
циявий ва илмийтехник салоҳияти уни 
“Ўзбекистон — 2030” стратегияси дас
турларини амалга ошириш ва мамлакат-
ни янада ривожлантиришда энг муҳим 
шерик лардан бирига айлантиради. 

Ўзбекистон ва БАА компаниялари ўр-
тасида қатор янги келишувлар имзоланди. 
Икки давлат инвестиция компаниялари 
портфелига тиббиёт, тоғкон, қишлоқ хў-
жалиги ва туризм соҳаларида 192,5 мил
лион долларлик 7 та лойиҳа киритилган.

Учрашувда “AMEA Power”, “Masdar”, 
“Solar Power Shine”, “M42”, “Burjeel 
Holdings”, “IFFCO”, “ТWS”, “Alserkal 
Group”, “Metito”, “AD Ports”, “Jetex”, 
“Emirates Group” ва бошқа компаниялар 
билан яна 15 та битим ва шартномалар им-
золанди.

Тошкент ва АбуДаби ўртасида энер-
гетика ва туризм соҳаларини ривожлан-
тириш учун катта имкониятлар мавжуд. 
Мазкур йўналишлардаги ҳамкорлик икки 
мамлакат иқтисодиёти манфаатларига мос 
келади.

Бакит БАКЕтАЕВ, қирғизистонлик 
сиёсатшунос:

— Ўзбекистон Президенти Шавкат 
Мирзиёев ташаббуси билан бошланган 
ислоҳотлар минтақанинг кўплаб мамла-
катлари учун намуна бўлди. Улар нафақат 
иқтисодиётни модернизация қилишга, 
балки халқаро алоқаларни мустаҳкам-
лашга ҳам қаратилгани Бирлашган Араб 
Амирликлари билан ҳамкорлик жадал ри-
вожланиб бораётгани мисолида яққол на-
моён бўлмоқда.

Ўзбекистон раҳбарининг БААга 
расмий ташрифи икки мамлакат ўрта-
сидаги, айниқса, барқарор ривожланиш, 
энергетика ва инновациялар соҳаларида-
ги шерикликнинг стратегик аҳамиятини 
таъкидлайди.

Ўзбекистон халқаро майдонда ишонч
ли ҳамкор бўлиш қобилиятини қатъият 
билан намойиш этмоқда, бу эса унинг 
Марказий Осиёдаги етакчи сифатидаги 
мавқеини мустаҳкамламоқда.

Барқарор ривожланиш ва глобал жара-
ёнларга интеграциялашувга эътибор на-
фақат мамлакат, балки бутун минтақа учун 
муҳим аҳамиятга эга бўлиб, иқтисодий ва 
маданий алмашинув учун янги имконият-
лар яратишга ҳисса қўшмоқда.

“Дунё” АА

ЎЗБЕКИСТОН хАЛҚАРО МАйДОНДА ИШОНчЛИ ҲАМКОР 
БЎЛИШ ҚОБИЛИЯТИНИ ҚАТъИЯТ БИЛАН НАМОйИШ эТМОҚДА

ХОРижий эксПеРтлАР ЎЗБекистОН ПРеЗидеНтиНиНг 
БиРлАШгАН АРАБ АМиРликлАРигА РАсМий тАШРифи ҳАқидА

Ўзбекистон Президенти Шавкат Мирзиёев 13-15 январь 
кунлари Бирлашган Араб Амирликлари Президенти 
Шайх Муҳаммад Ол Наҳаённинг таклифига биноан 
расмий ташриф билан БААда бўлди.

Акмал САиДОВ,
БМтнинг инсон ҳуқуқлари 

қўмитаси аъзоси

Бошланиши 1бетда

Таµлил

Бундан саккиз йил муқаддам давлатимиз 
раҳбари томонидан белгилаб берилган очиқ, 
прагматик, конструктив, фаол ва тинчликсевар 
ташқи сиёсат 2024 йилда ҳам ўзининг самара-
сини берди.

Шу маънода, якунига етган йилда мамла-
катимизнинг фаол ташқи сиёсат сарҳисобини 
холис таҳлил қилар эканмиз, шубҳасиз, глобал 
миқёсда шиддатли ўзгаришлар юз бераётган, 
таҳликали синов ҳамда таҳдидлар шароитида 
янги Ўзбекистон дипломатиясининг юртимиз 
иқтисодий ва сиёсий қудратини янада юксалти-
риш, миллий манфаатлар устуворлигини таъ-
минлаш билан чамбарчас боғлиқ ютуқларига 
гувоҳ бўламиз.

Ўтган йил халқаро ҳаётдаги мураккаб 
ва зиддиятли ўзгаришларга қарамай, янги 
 Ўзбекистон янги таҳрирдаги Конституцияси-
да мустаҳкамланган халқаро муносабатларда 
тенг ҳуқуқлилик ва давлатларнинг суверен 
тенглигини ҳурмат қилиш, низоларни тинч 
йўл билан ҳал этиш, бошқа давлатларнинг 
ички ишларига аралашмаслик ҳамда халқаро 
ҳуқуқнинг умумэътироф этилган принцип
ларига содиқлигини тасдиқлади. Шунинг
дек, мамлакатимиз ташқи муносабатларни 
ҳар доим ва барча давлатлар билан ўз мил-
лий манфаатларини ҳам, жаҳон тараққиёти 
тенденцияларини ҳам ҳисобга олган ҳолда 
ривож лантиришга тайёр эканини амалда кўр-
сата олди.

“Халқаро муносабатлар моҳияти ва 
мазмуни тубдан ўзгараётган, жаҳонда 
кучларнинг янги нисбати шаклланаётган 
ҳозирги замонда, ҳар бир ишимизда, қабул 
қилаётган барча қонун ва қарорларимиз
да фақат ва фақат халқимиз, Ватанимиз 
манфаатлари энг устувор ўринда туриши 
шарт”, деб таъкидлайди мамлакатимиз етак-
чиси.

Президентимиз юритаётган ташқи сиёсат-
нинг туб фалсафий мақсади ҳар қандай вазият
да халқнинг олий манфаатларини ҳимоя қи-
лишдир. Бинобарин, давлатимиз раҳбарининг 
“Менинг энг катта мақсадим — халқимни 
рози қилиш, бахтли кўриш” деб таъкидлаши 
замирида теран маъно бор, албатта.

Шу сатрларни ёза туриб, ёдимга беихтиёр 
буюк аждодимиз Баҳоуддин Нақшбанднинг 
идеал давлатни “фалсафий ҳукмдор” бошқа-
риши кераклигини таъкидлаб, “Ҳукмдор 
зоҳиран халқ билан, ботинан ҳақ билан 
бўлиши лозим”, деган сўзлари келди. Мута-
факкир аллома Алишер Навоий ҳам беназир 
асарларида инсон ва унинг тақдири, халқ ва 
унинг манфаатлари йўлида ғамхўрлик қи-
ладиган ҳукмдорни улуғлаб келгани айни 
ҳақиқат.

Шу жиҳатдан давлатимиз раҳбари қайси 
халқаро анжуманда иштирок этмасин, қайси 
давлат ва халқаро ташкилотлар раҳбарлари би-
лан мулоқот қилмасин, халқимиз манфаатлари-
ни ҳимоя қилувчи, глобал даражада фикрловчи 
давлат арбоби, халқаро даражадаги, ўта мурак-
каб масалаларни ижобий ҳал этиш борасида-
ги илғор ташаббуслари ва айниқса, серғайрат 
экани ва қолаверса, самимий инсон сифатидаги 
эзгу хислатлари билан суҳбатдошини ҳайратда 
қолдира олади.

Шу ўринда рақамларга мурожаат этай-
лик. 2024 йилда Президент 17 та хал
қаро ташрифни амалга оширди, хорижий 
ташрифлар доирасида 100 дан ортиқ учра
шув ва музокаралар ўтказди.

Шунингдек, 2024 йилда 140 дан ортиқ 
халқаро тадбирда иштирок этди. 264 дан 
зиёд икки ва кўп томонлама халқаро шарт
нома ҳамда ҳужжат имзоланди. икки ва кўп 
томонлама халқаро тадбирлар доирасида 
инвестиция лойиҳаларини амалга ошириш 
бўйича келишувлар сони 2000 дан ортди, 
инвестиция лойиҳалари ва савдо битимлари 
қиймати қарийб 120 миллиард АҚШ долла
рини ташкил этди.

Шавкат Мирзиёев феноменига Туркия 
Президенти Режеп Таййип Эрдоған шун-
дай таъриф берганди: “Қадрли қардошим 
 Шавкат Мирзиёев раҳнамолигида Марка
зий Осиёнинг юрагида жойлашган Ўзбе
кистоннинг минтақавий ва глобал сиёсат
даги аҳамияти кун сайин ортиб бормоқда. 
Бу бизга чексиз қувонч бағишлайди. Ўзбе
кистон давлати раҳбарини самимий дўст 
ва ҳар томонлама стратегик ҳамкор деб 
биламан”.

Ўзбекистон ва БМт: глобал 
муаммолар ечими йўлида 

муваффақиятли ҳамкорлик
Ўзбекистон БМТ ва унинг ихтисослашган 

муассасалари билан глобал муаммолар ечими 
масалаларида самарали ҳамкорликни ривож
лантирмоқда. БМТ доирасида мамлакатимиз 
томонидан 140 та қўшма дастур ва лойиҳа му-
ваффақиятли амалга оширилмоқда. Кейинги 
йилларда Ўзбекистон ташаббуси билан БМТ 
Бош Ассамблеясининг 11 та махсус резолю
цияси қабул қилинди.

2024 йилнинг ўзида БМТ Бош котибининг 
бешта ўринбосари Ўзбекистонга ташриф 
буюрди. Мамлакатимиз Иқтисодий ва ижти-
моий кенгаш (ECOSOC) таркибига ҳамда 
Халқаро меҳнат ташкилотининг маъмурий 
кенгашига сайланди. Ўзбекистон вакили би-
ринчи марта БМТ Инсон ҳуқуқлари қўмитаси 
аъзоси бўлди. Тошкентда БМТнинг яна бир 
махсус муассасаси — Қишлоқ хўжалигини 
ривожлантириш бўйича халқаро жамғарма 
ваколатхонаси иш бошлади. 2025 йилда Са-
марқандда ЮНЕСКОнинг 43бош конферен-
цияси бўлиб ўтади.

Энг муҳими, давлатимиз раҳбарининг энг 
нуфузли халқаро саммитларда илгари сурган 
глобал аҳамиятга молик ташаббуслари БМТ 
томонидан олқишланмоқда.

Масалан, ўтган йили Бокуда 200 дан ортиқ 
мамлакатнинг давлат ва ҳукумат, халқаро таш-
килотлар ва молия институтлари раҳбарлари 
иштирок этган БМТнинг Иқлим ўзгариши 
тўғрисидаги ҳадли конвенцияси Томонлари 
конференциясининг 29сессияси (COP29)да 
давлатимиз раҳбари Ўзбекистон глобал иқлим 
ўзгаришлари оқибатларини биргаликда барта-
раф қилишда фаол иштирок этишга тайёр эка-
нини билдириб, қуйидаги муҳим ташаббуслар-
ни илгари сурди.

Биринчи ташаббус: ривожланаётган мам-
лакатларга иқлим хатарларини аниқлаш учун 
етакчи давлатлар ва халқаро институтларнинг 
техник кўмагини кенгайтириш мақсадида Иқ-
лим туфайли йўқотиш ва зарарларни баҳолаш 
бўйича халқаро марказ таъсис этиш.

иккинчи ташаббус: БМТ шафелигида 
Дарё экотизимларининг бутунлиги ва эколо-
гик хавфсизлигини таъминлаш бўйича маж-
буриятлар тўғрисидаги декларацияни ишлаб 
чиқиш.

Учинчи ташаббус: денгизга чиқиш имкони 
бўлмаган давлатлар учун Ўзбекистонда БМТ-
нинг инновацион агросаноат хабини яратиш.

тўртинчи ташаббус: иқлим ўзгаришлари-
дан зарар кўраётган мегаполис ва шаҳарлар-
нинг барқарор ривожланиши бўйича илғор 
билим ва амалиётлар трансфери учун Жаҳон 
иқлим пойтахтлари альянсини ташкил этиш 
ҳамда унинг биринчи форумини Тошкентда 
ўтказиш.

Президентимиз Бокуда бўлиб ўтган маз-
кур конференция доирасида бошқа давлат-
лар ва халқаро ташкилотлар раҳбарлари би-
лан ўндан ортиқ музокара ўтказгани ва унда 
Оролбўйи ҳудудини тиклаш масалаларини 
муҳокама қилгани, 2025 йилда Ўзбекистонда 
Глобал экологик фонд донорларининг йирик 
халқаро тадбирларини ўтказиш юзасидан ҳам 
фикр алмашилгани хориж матбуотида алоҳи-
да эътироф этилди.

Прагматик ва 
кўп векторли ташқи сиёсат — 

янги Ўзбекистоннинг 
стратегик йўналиши

Янги Ўзбекистоннинг 20222026 йилларга 
мўлжалланган тараққиёт стратегиясида давлат 
ўз халқи фаровонлиги йўлида фақат ва фақат 
миллий манфаатларга асосланган прагматик 
ва кўп векторли ташқи сиёсат юритишда давом 
этиши қайд этилган.

Ҳамкор мамлакатлар билан ҳамда халқаро 
ташкилотлар доирасида минтақавий ва гло-
бал масалалар бўйича мувозанатли, доимий 
мулоқот олиб бориш, улар билан икки ва кўп 
томонлама учрашувлар ўтказиш, сиёсий, иқти-
содий ва маданий соҳаларда турли даражадаги 
маслаҳатлашувларни ташкил этиш ўтган йилда 
ҳам самара берди.

Ушбу йўналишда Президентимизнинг 
Озарбайжоннинг Шуша шаҳрида “транс
порт, ўзаро боғлиқлик ва иқлим ҳаракати 
орқали барқарор келажакни бунёд этиш” 
шиори остида бўлиб ўтган Туркий давлат-
лар ташкилотининг саммитидаги самарали 
иштироки мамлакатимиз ташқи сиёсати та-
рихига муҳрланди.

Бундан беш йил муқаддам Туркий давлат-
лар ташкилотига аъзо бўлиб кирган мамлакати-
миз ўтган қисқа муддатда 30 дан ортиқ муҳим 
йўналишда ўзаро манфаатли ва кенг қамровли 
ҳамкорликни йўлга қўйди.

Мазкур нуфузли саммитда давлатимиз 
раҳбарининг Туркий дунёдаги бирлик ва ин-
теграцияни ривожлантириш, дунёнинг асосий 
бозорларига чиқиш ҳамда Буюк ипак йўлини 
янги тарихий шароитда қайта тиклаш, савдо 
ва транспорт соҳасида халқаро коридорлар 
имкониятидан янада унумли фойдаланиш, 
муқобил энергетика соҳасидаги ҳамкорликни 
кенгайтириш борасидаги қатор ташаббуслари 
иштирокчи давлатлар томонидан бир овоздан 
маъқул ланиши Ўзбекистон дипломатиясининг 
яна бир ютуғи бўлди.

Ўтган йилда Ўзбекистон МДҲ, ШҲТ, 
БРИКС каби халқаро стратегик платформалар 
доирасида ҳам ўз иқтисодий манфаатларини 
ҳимоя қилиш ва кўп томонлама савдони ри-
вожлантириш, минтақадаги хавфсизлик ҳамда 
барқарорликни таъминлаш, муаммоларни 
халқаро миқёсда муҳокама қилишда ўз пози
циясини янада кучайтирди.

Президентимиз 2024 йил октябрида МДҲ 
давлат раҳбарлари кенгашининг навбатдаги 
мажлисида иштирок этди. Кенгашда давла-
тимиз раҳбари 2025 йил баҳорида Тошкент 
шаҳрида “Иннопром” халқаро саноат кўргазма-
си доирасида МДҲ Иқтисодий кенгаши йиғи-
лиши ва Инновацион ривожланиш форумини 
ўтказишни таклиф этди.

Ўзбекистоннинг МДҲ мамлакатлари экс-
пертлари ва таҳлилчиларининг учрашувини 
мунтазам ўтказиш ҳамда навбатдаги конферен-
цияни Самарқанд шаҳрида сунъий интеллектни 
ривожлантириш масалаларига бағишлаб ташкил 
этиш борасидаги ташаббуси мамлакатларнинг 
иқтисодий, илмий ва маданий тараққиётнинг 
келажакдаги муваффақияти учун муҳим қадам 
бўлди. Негаки сунъий интеллектни жорий қилиш 
соҳасидаги ўзгаришлар мамлакатларнинг глобал 
рақобатбардошлигини ошириш, ёшларга илмий 
ва техник таълим бериш соҳасида муҳим имко-
ниятларни яратишга ёрдам беради.

Мамлакатимизнинг ШҲТдаги иштироки 
алоҳида диққатга сазовор. ШҲТ маданийци-
вилизациявий ва миллий тараққиёт моделлари 
турлича бўлган мамлакатларни бирлаштирган 
ўзига хос халқаро тузилмадир. Бугун у улкан 
географик маконни қамраб олган ва сайёрамиз 
аҳолисининг қарийб ярмини бирлаштирган. 
Унинг бош мақсади — минтақавий хавфсиз-
ликни таъминлаш орқали кўп томонлама ҳам-
корликни ривожлантириш.

Давлатимиз раҳбари таъбири билан айтган-
да, “ташкилот сохта сиёсий ва мафкуравий 
қарашлардан холи бўлган кенг кўламли 
ҳамкорликни ўрнатишга интилаётган кўп
лаб мамлакатларни ўзига тортадиган мар
каз бўлиб қолмоқда”.

Президентимиз 2024 йил июлида ШҲТ дав-
лат раҳбарлари кенгаши мажлисида глобал ва 
минтақавий хавфсизликка таҳдидлар кучайиб 
бораётган даврда ШҲТ ҳамжиҳатлиги заифла-
шишига йўл қўймаслик, “ШҲТ оиласи” жипс-
лигини кучайтириш, биргаликда ривожланиш 
тамойилини ҳаётга изчил татбиқ этиш зарурли-
гига барча давлат раҳбарларининг эътиборини 
қаратди ва стратегик ҳамкорликни юксалти-
риш бўйича 10 га яқин конструктив ташаббус-
ни таклиф этди.

Давлатимиз раҳбарининг “БРИКС плюс” 
форматидаги саммитда барқарор тараққиёт-
нинг умумий мақсадларига эришишда ҳамкор-
ликни ривожлантириш, хусусан, ишбилармон-
лар ўртасидаги алоқаларни ривожлантириш, 
айниқса, радикаллашув ва экстремистик ғоя
ларнинг, аввало, ёшлар ўртасида тарқали-
шининг олдини олиш борасидаги таклиф ва 
мулоҳазалари ташкилотга аъзо давлатлар раҳ-
барлари томонидан маъқуллангани давлати-
мизнинг халқаро майдондаги нуфузини янада 
оширишга хизмат қилди.

Ўзбекистоннинг фаол ва прагматик ташқи 
сиёсати туфайли мамлакатимиз жаҳон сиёсати 

марказларидан бирига ва глобал ташаббуслар 
муаллифига айланмоқда. Бунга яна бир мисол: 
Президентимиз ташаббуси билан 2025 йилда 
Парламентлараро иттифоқнинг 150юбилей 
ассамблеяси Ўзбекистонда ўтказилиши режа-
лаштирилган.

Жаҳондаги 180 мамлакат парламентини 
бирлаштирган ушбу нуфузли тузилма ўзининг 
олий органи — ассамблеяни парламентаризм 
ва барқарор ривожланишнинг ижобий тажри-
баси мавжуд бўлган мамлакатларда ўтказа-
ди. Ассамблеянинг илк бор Марказий Осиё 
минтақасида, Ўзбекистонда ўтказилиши эса  
Президентимиз раҳбарлигида мамлакатимиз-
даги демократик ислоҳотлар, парламентаризм
ни ривожлантириш йўлидаги саъйҳаракатлар-
нинг жаҳон ҳамжамияти томонидан эътироф 
этилаётганини яна бир бор тасдиқлайди.

Замонавий дипломатиянинг 
янги шакли

Бугун давлат раҳбарларининг телефон 
орқали мулоқоти замонавий дипломатиянинг 
янги ва муҳим элементига айланган. Зеро, бу 
долзарб халқаро масалаларни муҳокама қи-
лиш, муҳим сиёсий, иқтисодий муаммолар бо-
расидаги позицияларни зудлик билан келишиш 
учун фаол фойдаланиладиган замонавий ва 
тезкор алоқа шаклидир.

Бундай суҳбатлар давлат раҳбарлари ўрта-
сидаги шахсий ва ишончли алоқаларни мус
таҳкамлаш ҳамда халқаро муносабатларнинг 
янада ривожланишига ижобий таъсир қилади.

Давлатимиз раҳбарининг замонавий дип
ломатиянинг янги шаклидан фойдаланишини 
таҳлил қилар эканмиз, ўтган йилда хорижий 
давлатлар етакчилари билан 44 маротаба теле-
фон орқали мулоқот қилгани гувоҳи бўламиз.

Масалан, Президентимиз 2024 йил мартида 
БАА Президенти Шайх Муҳаммад бин Зоид 
Ол Наҳаён билан телефон орқали самимий 
мулоқот қилди. Мулоқотда Ўзбекистон билан 
БАА ўртасидаги кўп қиррали ҳамкорлик бугун 
юксак даражага чиққани катта мамнуният би-
лан қайд этилди.

Бугун Ўзбекистонда БАА сармояси ишти-
рокида 300 дан ортиқ корхона фаолият юрит-
моқда, қўшма лойиҳалар портфели 4 мил лиард 
АҚШ долларидан ошди. Бундан ташқари, 
юқори технологиялар, энергетика, геология, 
қишлоқ хўжалиги, туризм, IT, инфратузилма, 
логистика ва бошқа соҳаларда истиқболли 
 лойиҳалар ишлаб чиқилмоқда.

2024 йилда давлатимиз етакчисининг Рос-
сия, Беларусь, Эрон, Туркия, Озарбайжон ва 
қўшни давлатлар президентлари, Малайзия ва 
Япония Бош вазирлари каби қатор хорижий 
давлат ҳамда ҳукуматлар раҳбарлари билан 
телефон мулоқоти замирида ягона мақсад ёта-
ди. Бу ҳам бўлса, янги Ўзбекистон келажаги, 
халқимиз манфаати йўлида хорижий давлатлар 
билан долзарб сиёсий, ижтимоий ва иқтисодий 
масалаларни тезкор муҳокама қилишдир.

Яна бир гап. Давлатимиз раҳбари телефон 
мулоқоти орқали хорижий сафарда ёки олим-
пия мусобақаларида бўлган юртдошларимиз 
ҳолидан хабар олади, улар билан бирмабир 
шахсан суҳбатлашади, спортчиларимизга за-
фарлар тилайди.

Масалан, 2024 йил майда Президентимиз 
Ўзбекистон мусулмонлари идораси раиси, муф-
тий шайх Нуриддин Холиқназар билан телефон 
орқали мулоқот қилиб, ҳаж сафаридаги қарийб 
12 минг зиёратчи учун яратилган шароитлар, 
уларнинг саломатлиги ва кайфияти ҳақида қай-
ғуриб сўради. Давлатимиз раҳбари юртдошла-
римиз муқаддас ҳаж ибодатини мукаммал адо 
этиб, соғомон келишларини тилади.

Бу каби ўнлаб мисоллар эса ўзбек халқи-
нинг Шавкат Мирзиёевдек жонкуяр ва юксак 
инсоний фазилатлар соҳиби бўлган буюк раҳ-
бари борлигидан далолат беради ва қалбимизга 
чексиз фахр ва ғурур бағишлайди.

Мазкур мисоллар янги Ўзбекистоннинг 
фаол ташқи сиёсат ва кўп қиррали ташқи 
иқтисодий фаолият юритаётганидан далолат 
беради. Зеро, янги Ўзбекистон дипломатияси 
принципи халқаро муносабатларда умумба-
шарий, минтақавий ва миллий даражадаги 
муаммоларни ҳал этиш, таҳдидларни бар-
тараф қилиш, барқарор ривожланишни таъ-
минлашда ташаббускор бўлишни ҳам назарда 
тутади.

Янги Марказий Осиё:
минтақавий ҳамкорликнинг 

самарали модели
Чет эллик таниқли экспертлар эътирофича, 

сўнгги йилларда Марказий Осиё том маънода 
хавфсизлик, изчиллик ва барқарор ривожла-
ниш минтақасига айланиб, халқаро ҳамкорлар 
учун жозибадорлиги тобора ортиб бормоқда.

Шавкат Мирзиёев президентлик лавози-
мига киришиши биланоқ Марказий Осиёни 
ташқи сиёсатимизнинг энг устувор йўнали-
ши деб белгилади. Шу асосда қўшниларимиз 
билан дўстона муносабатлар тубдан яхши-
ланди.

Давлатимиз раҳбарининг янги Марказий 
Осиё ҳақидаги орзуси бугун реал ҳақиқатга 
айланмоқда. Минтақамиз иқтисодий ўсиш ва 
инвестицион фаоллик марказларидан бири 
сифатида жадал ривожланмоқда. Бугунги 
ноёб тарихий имкониятлар асосида Марказий 
Осиё ўзаро манфаатли ҳамкорлик, хавфсиз ва 
барқарор тараққиёт маконига айланмоқда. Шу 
жиҳатдан ўтган йилда давлатимиз раҳбарининг 
қўшни давлатларга 7 маротаба ташриф буюрга-
ни ҳам бежиз эмас.

2024 йил августида Президентимиз давлат 
ташрифи билан Қозоғистонда бўлди. Бирга-
ликдаги тизимли ва амалий саъйҳаракатлар 
туфайли Ўзбекистон — Қозоғистон ҳамкор-
лигини иттифоқчилик муносабатларидек энг 
олий босқичга олиб чиқишга эришилганини 
барча хорижий сиёсатчилар юқори баҳолади.

Музокаралар чоғида, биринчидан, парла-
ментларнинг икки палатаси иштирокида Пар-
ламентлараро форум ташкил этиш масаласи 
кўриб чиқилди. 

иккинчидан, ҳамкорликнинг яна бир янги 
замонавий шакли — Ташқи ишлар вазирлари 
кенгашини таъсис этиш тўғрисида қарор им-
золанди.

Учинчидан, ҳар томонлама ҳамкорликни 
янада мустаҳкамлашга қаратилган 20242034 
йилларга мўлжалланган Стратегик шериклик 
ва иттифоқчилик дастури қабул қилинди.

Энг муҳими, авваллари давлатлараро му-
носабатлар ривожига тўғоноқ бўлиб турган 
трансчегаравий сув ресурсларидан биргаликда 
фойдаланиш масалаларида яқин ҳамкорликни 
давом эттиришга келишиб олинди.

Ўзбекистон раҳбари Остонада Марказий 
Осиё давлатлари раҳбарлари маслаҳат уч-
рашувида иштирок этди. Сўнгги йилларда 
анъанага айланган Марказий Осиё давлат-
лари раҳбарлари маслаҳат учрашувларидаги 
самимий мулоқотлар, илгари сурилган муҳим 
ташаббуслар, амалга оширилган кўп томон-
лама лойиҳалар минтақа қиёфасини тубдан 
ўзгартирди.

Ўзаро савдо, инвестиция, юк ташиш, фуқа-
роларнинг ташрифи ҳажми бир неча  баробар 

кўпайди. Хорижий шериклар томонидан 
 амалий қизиқиш ортди. “Марказий Осиё плюс” 
форматидаги турли учрашувлар шундан дало-
лат беради.

Мазкур учрашувларда давлатимиз раҳбари 
минтақавий ҳамкорликни янада ривожланти-
ришга қаратилган қатор ташаббусларни илгари 
сурди.

Биринчидан, иқтисодий кенгаш учрашув-
ларини мунтазам йўлга қўйиш.

иккинчидан, саноат кооперациясини 
ўзаро қўллабқувватлаш ва рағбатлантириш. 
Шунинг дек, Марказий Осиё инвестиция кенга-
шини таъсис этиш. 

Учинчидан, Инновацион ривожланиш 
банкини ташкил қилиш, қўшма инвестиция 
 форумларини мунтазам ўтказиб бориш.

тўртинчидан, транспорт ва транзит тўғри-
сидаги битимни қабул қилиш, транспорт вазир-
ликлари, ташувчилар ва экспедиторлар, логис
тика компаниялари ва мутахассислар иштиро-
кида Экспертлик конференциясини ўтказиш.

Бешинчидан, озиқовқат хавфсизлигини 
таъминлаш мақсадида аграр ишлаб чиқариш-
нинг инновацион усуллари, сув тежовчи тех-
нологияларни жорий этиш каби қатор ташаб
бусларни билдирди.

Давлатимиз раҳбари глобал даражадаги 
анжуманларда нафақат Ўзбекистон, балки 
минтақамиздаги давлатлар манфаатини илгари 
суриб келмоқда. Масалан, Осиё инфратузил-
мавий инвестициялар банки бошқарувчилари 
кенгашининг IX йиллик йиғилишидаги нутқи 
юқоридаги фикримизнинг ёрқин далилидир.

Ҳозир Марказий Осиё аҳолиси 80 мил
лиондан ошди. Минтақанинг ялпи ички 
маҳсулоти келгуси беш йилда 700 мил
лиард АҚШ долларига етиши кутилмоқда. 
Шу билан бирга, минтақада йирик инфрату-
зилма лойиҳаларига талаб кун сайин ортиб 
бормоқда.

Ўзбекистон раҳбари Осиё инфратузилмавий 
инвестициялар банки билан ҳамкорликда сув 
тежайдиган технологияларни кенг жорий қилиш 
бўйича минтақавий марказ ташкил этиш ташаб
бусини илгари сурди. Шунингдек, “Марказий 
Осиё — Германия” иккинчи саммитида мин-
тақада барқарор ривожланиш масалалари усти-
да алоҳида тўхталиб, Германия билан ҳамкор-
ликни ривожлантиришнинг асосий йўналиш
лари бўйича ўз қарашларини баён этди.

Биринчи йўналиш. Устувор соҳаларда 
дас турий тадбирларни қамраб олган, узоқ 
муддатга мўлжалланган Ҳамкорликни ри-
вожлантириш концепциясини қабул қилиш 
таклиф этилди. Ушбу ҳужжатни ишлаб чиқиш 
учун “Марказий Осиё — Германия” таҳлил 
марказлари форумини таъсис этиш имконият-
ларини кўриб чиқиш ва унинг биринчи маж-
лисини 2025 йили немисменнонитларининг 
катта жамоаси яшаган минтақадаги қадимий 
шаҳарлардан бири — Хивада ўтказиш масала-
си ўртага ташланди.

иккинчи йўналиш. “Марказий Осиё ва 
Германия” инвестор ва тадбиркорлари кенга-
шини ишга тушириш. Унинг биринчи учрашу-
вини 2025 йили Тошкент инвестиция форуми 
доирасида ўтказиш; инвестицияларни рағбат-
лантириш ва ҳимоя қилиш тўғрисидаги кўп то-
монлама ҳукуматлараро битимни қабул қилиш 
имкониятини кўриб чиқиш.

Учинчи йўналиш. Германиянинг илғор би-
лим ва технологияларини жорий этиш асосида 
муҳим хомашё ресурслари соҳасида шериклик-
ни ривожлантириш. Бу ўринда сўз Германия ва 
Европа Иттифоқининг бошқа мамлакатларига 
маҳсулот етказиб беришни ташкил этиш бора-
сидаги лойиҳалар ҳақида бормоқда.

тўртинчи йўналиш. Марказий Осиё мам-
лакатларининг Германия билан энергетика 
соҳасидаги мулоқотини йўлга қўйиш имко
ниятини кўриб чиқиш.

Бешинчи йўналиш. Иқлим ўзгаришларига 
биргаликда жавоб қайтариш. Атрофмуҳит ва 
иқлим ўзгаришларини ўрганиш бўйича Марка-
зий Осиё университети базасида қўшма таълим 
дастурлари ва илмий алмашувларни амалга 
ошириш.

Олтинчи йўналиш. Транспорт комму-
никациялари, жумладан, ер усти ва ҳаво та-
шувлари яхши ривожланмагани ҳамкорликни 
ривожлантиришда энг катта тўсиқ бўлаётга-
ни сабабли Марказий Осиёни Европа билан 
боғлайдиган муқобил транспорт йўлаклари-
ни ривожлантириш борасида қўшма конфе-
ренция ўтказиш.

Дарҳақиқат, кейинги йилларда янги 
Ўзбекис тон муҳим глобал ва минтақавий маса-
лаларни муҳокама қилиш, уларга ижобий ечим-
лар топиш борасида халқаро мулоқот платфор-
масига айланиб бормоқда.

Шу ўринда БМТ Бош котиби Антониу 
 Гутерриш Ўзбекистон Президенти Шавкат 
Мирзиёевни минтақада ишончли кўприк ўрна-
тувчи ташаббускор, тинчлик элчиси деб атага-
ни, Европа кенгаши раиси Шарль Мишелнинг 
Ўзбекистон давлати раҳбари минтақада тинч
лик ва барқарорликни мустаҳкамлаш, Мар-
казий Осиё мамлакатлари ўртасидаги савдо 
ва ҳамкорликни кенгайтириш бўйича кўплаб 
ташаббус ва ғоялар генератори бўлаётганини 
алоҳида қайд этгани эътиборга лойиқ.

ЯНГИ ЎЗБЕКИСТОН ДИПЛОМАТИЯСИ: 
ЖАДАЛ ВА САМАРАЛИ ҚАДАМЛАР

2024 йил: Янги Ўзбекистон ташқи сиёсатига бир назар

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Барқарор ривожланиш ҳафталиги 2008 
йилда БАА ҳукумати ва “Masdar” компа-
нияси томонидан ташкил этилган халқаро 
платформа бўлиб, унинг асосий мақсади 
жаҳондаги барқарор ривожланишни жадал-
лаштириш, озиқовқат ва сув хавфсизлигини 
таъминлаш, энергия тежамкорлиги ҳамда 
карбонсизлантириш йўлидаги ҳаракатларни 
илгари суришдир. Бу йилги саммит кун тар-
тибига “яшил” иқтисодиёт, инновациялар ва 
янги технологияларни жорий этиш, шунинг
дек, минтақавий ҳамкорликни мустаҳкам-
лаш каби муҳим масалалар киритилди.

Ўзбекистоннинг мазкур саммитда фаол 
иштироки, шу жумладан, Тошкент шаҳри-
даги Президент мактабининг “Глобал ўрта 
мактаблар” номинациясида ғолиб бўлиши, 
мамлакатимизда барқарор ривожланиш мақ-
садларини амалга ошириш йўлида олиб бо-
рилаётган ислоҳотлар халқаро миқёсда тан 
олинаётганидан далолат беради. 

БРМ дунё мамлакатлари учун ХХI аср-
нинг асосий ривожланиш йўналишлари маж
муи бўлиб, нафақат иқтисодий ўсишни, бал-
ки ижтимоий ва экологик жиҳатларни ҳам ўз 
ичига олади. Айни омилларни уйғунлашти-
ришга қаратилган бу тушунча 1987 йил-
да БМТ томонидан тайёрланган “Бизнинг 
умумий келажагимиз” ҳисоботида илгари 
сурилган. Барқарор ривожланишга “Ҳозирги 
даврда инсоният эҳтиёжларини қондириш-
ни, лекин келажак авлодлар имкониятларини 
хавф остига қўймаслик”ни назарда тутувчи 
концепция сифатида таъриф берилади. 

Барқарор ривожланиш мақсадларининг 
учта асосий тамойили мавжуд. Биринчиси, 
аҳоли фаровонлигини ошириш, камбағал-
ликни камайтириш, таълим ва соғлиқни 
сақлаш тизимларини ривожлантириш орқа-
ли жамиятни ижтимоий жиҳатдан мус
таҳкамлашга қаратилган ижтимоий тамо
йиллар бўлса, иккинчиси, иқтисодий ўсишни 
таъминлаш учун ишлаб чиқариш ва хизмат 
кўрсатиш соҳаларида инновацияларни жо-
рий этиш, янги иш ўринлари яратиш, инқи-
розларни енгиб ўтиш чораларини кўришга 
йўналтирилган иқтисодий тамойиллардир. 
Учинчиси эса экологик тамойиллар ҳисобла-
ниб, улар табиатни муҳофаза қилиш, ер ре-
сурсларидан оқилона фойдаланиш ва қайта 
тикланувчи энергия манбаларини кенгайти-
риш каби йўналишларни қамраб олади. 

Ўзбекистон БМТнинг 2030 йилгача бўл-
ган даврда барқарор ривожланиш кун тар-
тиби дастурини амалга ошириш бўйича ўз 
мажбуриятларини тўлиқ адо этиб келмоқда. 

Бунинг учун зарур ҳуқуқий асослар яра-
тилган. Жумладан, Барқарор ривожланиш 
мақсадларини мамлакатимиз эҳтиёжларига 
мослаштиришда 20172021 йилларда Ўзбе-
кистон Республикасини ривожлантириш-
нинг бешта устувор йўналишлари бўйича 
Ҳаракатлар стратегияси ва 20222026 йил-
ларга мўлжалланган янги Ўзбекистоннинг 
тараққиёт стратегияси аҳамияти катта. Яъни 
ҳозирги кунда юртимизда барқарор ривож
ланишни таъминлаш учун зарур ҳуқуқий, 
иқтисодий ва институционал база яратилган. 
Лекин дунёдаги  геосиёсий, иқтисодий беқа-
рорликлар ҳамда таҳдидларни ҳисобга ол-
сак, бу борадаги ишлар долзарблиги тобора 
ортиб бораверади. 

Мамлакатимизда турли соҳа  ва ҳудуд-
ларни ривожлантириш бўйича амалга оши-
рилаётган стратегиялар, концепциялар, мақ-
садли дастурлар ҳамда йўл хариталарини 
Барқарор ривожланиш мақсадлари билан 
уйғунлаштириш муҳим аҳамият касб этяпти.  
Шунингдек, эришилган натижаларни таҳлил 
қилиш, мавжуд муаммоларни аниқлаш ва 
миллий мақсадларга эришиш бўйича келгу-
си қадамларни белгилашга эҳтиёж ортган. 

2025 йил юртимизда Aтрофмуҳитни 
муҳофаза қилиш ва “яшил” иқтисодиёт йили 
деб эълон қилинди. Ушбу муҳим қарор эко-
логик барқарор технологияларни мамлакат 
иқтисодиётига интеграция қилиш, одамлар 
турмуш сифати ва табиий ресурсларни ке-
лажак авлодлар учун сақлашга қаратилгани 
билан аҳамиятли.

БРМ мамлакат келажагини белгилайди-
ган асосий стратегиялардан биридир. Шу 
маънода, 2030 йилгача бўлган Барқарор 
ривожланиш мақсадларини миллий дастур-
ларга интеграция қилиш орқали ижти моий, 
иқтисодий ва экологик жиҳатлар бўйи-
ча аниқ йўналишлар белгилаб олингани 
диққатга сазовор. 

Эришилган натижалар 
нималарда кўринади?

Статистика агентлигининг “Ўзбекистон 
Республикасида барқарор ривожланиш 
мақсадлари” статистик тўпламида акс этган 
рақамларга эътибор қаратилса, мамлакати-
мизда барқарор ривожланиш кўрсаткичла-
ри бўйича бир қатор ижобий натижалар 
қайд этилган. Жумладан, 2023 йилда  
Ўзбекистонда аҳолининг камбағаллик дара-
жаси сезиларли даражада камайди. Расмий 
камбағаллик чегарасидан пастда яшаётган  
аҳолининг улуши 2021 йилда 17 фоизни 
ташкил этган бўлса, 2022 йилда 14,1 фоиз-
га пасайган. Бу ўзгаришлар 2023 йилда ҳам 
давом этиб, 11 фоизга тушгани ижтимоий 
ва иқтисодий ислоҳотлар самарадорлиги-
дан далолат беради.

Республикамизда фаолият юритаётган 
тиббиёт муассасалари сони 2024 йил 1 ян-
варь ҳолатига кўра, 1432 тани ташкил этиб, 
2020 йилга нисбатан 432 тага ошган.

Сифатли таълим олиш одамларнинг 
турмуш шароитини яхшилаш ва барқарор 
тараққиётни таъминлашга замин яратади. 
Таълимнинг қулайлиги ва сифати масала-
лари дунёнинг барча давлатлари стратегик 
ривожланиш дастурларига киритилган. Чун-
ки давлат аҳолининг ўзини ўзи англаш им-
кониятлари учун таълим муҳитини яратиш 
орқали мамлакатда моддий фаровонлик ва 
ижтимоийиқтисодий барқарорликни таъ-
минлашга, инсон капиталини оширишга 
ҳисса қўшади. Давлатнинг иқтисодий са-
лоҳиятини юксалтириб, халқаро майдонда 
рақобатдош устунликни яратади.

Таълим тизимини ривожлантириш хал
қаро тамойилларга асосланади. Улардан 
бири арзон, сифатли таълимни амалга оши-
риш учун шароит яратиш ва таъминлашдир.

Ўзбекистонда жинси, ирқи, милла-
ти, тили, дини, ижтимоий келиб чиқиши, 
 эътиқоди, шахсий ва ижтимоий мавқеидан 
қатъи назар, ҳар кимга таълим олиш учун 
тенг ҳуқуқлар кафолатланган.

Саводсизликка барҳам бериш ва барча 
учун арзон таълимни таъминлашда катта 
муваффақиятларга эришган юртимизда таъ-
лимни давлат томонидан молиялаштириш-
нинг устунлигини сақлаб келаётгани ижобий 
омилдир. Бу мамлакатимизда олий таълим 
ташкилотлари сони йилдан йилга ортиб бо-
раётганида ҳам кўринади. 

Таълим ҳар бир жамиятнинг асосий ри-
вожланиш кўрсаткичи ҳисобланади. Шу 
боис, янги университетлар ташкил этилиб, 
хорижий олий ўқув юртлари билан ҳамкор-
лик кенгаймоқда. Хотинқизларнинг таълим 
олиш даражасини ошириш бўйича алоҳида 
дастурлар амалга ошириляпти. Бу, айниқса, 
қишлоқларда муҳим аҳамиятга эга. 

Ушбу маълумотларни жамоатчиликка 
етказиш, аҳолини хабардор қилиш зарур. 
Илмийоммабоп статистик маълумотлар 
жамоатчиликнинг атрофмуҳитни муҳофа-
за қилишга бўлган ёндашувини яхшилайди. 
Жамиятда барқарор ривожланиш ғояларини 
кенг тарқатиш учун замин яратади.

Мониторинг ва хабардорлик 
ҳам муҳим  

Барқарор ривожланиш мақсадларига эри-
шишни кузатиш ҳамда ушбу соҳада бошқа-
рув қарорларини қабул қилиш учун аниқ, ўз 
вақтида тайёрланган, характеристикалари 
бўйича тақсимланган, долзарб ва фойдала-
ниш учун қулай бўлган статистик маълумот-
лар зарур. Бу борада статистика ҳамжамияти 
зиммасига 2030 йилгача барқарор ривожла-
ниш соҳасидаги кўрсаткичларини шакллан-
тириш вазифаси юклатилган.

Юртимизда Миллий барқарор ривожла-
ниш мақсадларининг (МБРМ) кўрсаткичла-
ри бўйича идоралараро ишчи гуруҳи фао-
лияти йўлга қўйилган. Унинг зиммасига бу 
борадаги глобал индикаторлар асосида кўр-
саткичлар тизимини доимий янгилаб бориш, 
методологиясини шакллантириш, доимий 
тўплаш ва МБРМ вебпорталида (www.nsdg.
stat.uz) эълон қилиб бориш каби вазифалар 
юклатилган.

Ўтган давр мобайнида Статистика агент-
лиги томонидан тегишли вазирлик ва идо-
ралар билан ҳамкорликда Ўзбекистон учун 
муҳим ҳисобланган 190 та миллий барқарор 
ривожланиш мақсадлари индикаторлари 
рўйхати ишлаб чиқилди. 

Эришилган натижаларни кузатиб бо-
риш ва ушбу соҳада мамлакатдаги мавжуд 
вазият тўғрисида долзарб маълумотларни 
фойдаланувчиларга тақдим этиш мақсадида 
Ўзбекистон Республикасида Миллий барқа-
рор ривожланиш мақсадлари кўрсаткичлари 
бўйича вебсайт (https://nsdg.stat.uz/) контен-
ти соҳага оид янгиликлар ва зарур маълумот-
лар билан бойитиб борилмоқда.

Вебсайт замонавий визуализация усул-
ларидан фойдаланган ҳолда таҳлилий жад-
валларни яратиш ва график тасвирларнинг 
энг мос турларини танлаш имконини бе-
ради. У Ўзбекистон эришган натижалар 
таҳлили учун миллий ҳамда халқаро фой-
даланувчиларга ягона ва ишончли маълу-
мотлар манбаи ҳисобланади. Ўзбек, рус ва 
инглиз тилларида юритиладиган вебсайт 
МДҲ мамлакатлари орасида амалиётнинг 
илғор намунаси бўлиб, БМТ тизими би-
лан муваффақиятли ҳамкорлик натижаси 
сифатида эътироф этилган. Статистика 
агентлиги томонидан 20182023 йилларга 
мўлжалланган “Ўзбекистон Республика-
сида Миллий БРМларга эришиш бўйи-
ча статистик кўрсаткичлар тўпламлари”  
учта — ўзбек, рус ва инглиз тилларида тай-
ёрланиб, нашр этилди.

Бундан ташқари, бугунги кунда 143 та 
МБРМ кўрсаткичлари жадваллар ҳамда ин-
фографикалар шаклида тақдим этилмоқда.

Глобал баҳолаш —
муносиб эътироф

БМТ Статистика комиссиясининг 
55сессиясида БМТ Европа иқтисодий ко-
миссияси, Евростат ва Европа эркин сав-
до ассоциацияси томонидан 2024 йилда 
Ўзбекистон миллий статистика тизимини 
глобал баҳолашдан ўтказиш режалашти-
рилган эди. Шу муносабат билан 2024 
йилда мамлакатимизга экспертлар гуруҳи 
ташриф буюрди. 

Глобал баҳолашнинг мақсади халқаро 
ва Европа кўрсатмалари ва тавсияларига, 
шу жумладан, БМТнинг расмий статистика 
асосий тамойиллари ва Европа статистикаси 
амалиёт кодексига мувофиқ, расмий статис
тикани тайёрлашда институционал, ташки-
лий ҳамда техник салоҳиятни  ҳар томонла-
ма таҳлил қилишдан иборат.

Бу дастлаб 2008 йилда ЖанубийШарқий 
Европа ва Шарқий Европа, Кавказ ва Марка-
зий Осиё мамлакатларидаги миллий статис
тика тизимларини баҳолашдан бошланган. 
Глобал баҳолашлар нафақат миллий статис
тика идоралари (Ўзбекистон мисолида Ста-
тистика агентлиги) билан боғлиқ, шунинг
дек, расмий статистиканинг барча асосий 
тайёрловчилари (масалан, марказий банк, 
иқтисодиёт, молия, бандликка масъул вазир-
ликлар ва бошқалар)ни қамраб олади. Шун-
дай қилиб, Глобал баҳолашлар ҳукуматлар, 
фойдаланувчилар ҳамда бошқа манфаатдор 
томонлар учун статистика тизимлари ривож
ланишининг умумий ҳолати ҳақида кенг 
қамровли тасаввурга эга бўлиш учун ноёб 
имконият ҳисобланади. Ўтказилган глобал 
баҳолаш натижалари бўйича олинадиган 
тавсиялар Ўзбекистон миллий статистика 
тизимини ривожлантиришнинг 20262030 
йиллар учун мўлжалланган стратегияни 
ишлаб чиқишда фойдаланилади.

Экспертлар гуруҳи “Ўзбекистон миллий 
статистика тизимини глобал баҳолаш” дас
тури бўйича ўзларининг дастлабки хулоса-
ларини агентлигимизга тақдим этди. Барқа-
рор ривожланиш статистикасига оид қисми 
бўйича амалга ошираётган ишларимиз юқо-
ри баҳоланди. 

Барқарор ривожланиш мақсадларига эри-
шиш Ўзбекистоннинг жаҳон ҳамжамиятида 
ўз ўрнини мустаҳкамлашга хизмат қилади. 
Ижтимоий фаровонликни таъминлаш, иқти-
содий ўсишни рағбатлантириш ва экологик 
мувозанатни сақлаш бўйича олиб борилаёт-
ган саъйҳаракатлар келажак авлодлар учун 
барқарор ва хавфсиз муҳит яратишни кафо-
латлайди. 

Статистика агентлиги ушбу мақсадлар-
га эришишда муҳим ўрин тутади. Агентлик 
мамлакатнинг ижтимоий, иқтисодий ва эко-
логик кўрсаткичларини тизимли равишда 
таҳлил қилиб, таҳлил натижалари асосида 
ҳукуматга стратегик қарорлар қабул қилиш 
учун ишончли маълумотлар тақдим этади. 
Расмий статистика нафақат маълумотлар 
манбаи, балки адолатли ва барқарор дунёни 
яратиш учун стратегик восита вазифасини 
ҳам бажаради. 

Шу билан бирга, мамлакатда барқарор 
ривожланиш соҳасидаги барча ислоҳотлар 
“Ҳеч кимни ортда қолдирмаслик” тамойили 
асосида давом эттирилмоқда. Бу ёндашув 
аҳолининг барча қатламлари учун тенг им-
кониятлар яратиш ва ривожланиш жараёни-
дан ҳеч ким четда қолмаслигини таъминлаш 
мақсадида йўналтирилгани билан аҳамият-
лидир.

Дунё муштарак, бозорлар бирбирига 
боғлиқ. Бу глобаллашув, ривожланишдан 
дарак. Лекин айрим ҳолларда мана шун-
дай ҳолатлар салбий оқибатларни келтириб 
чиқариши мумкин. Бунга ўша жаҳон молия
вийиқтисодий инқирози даврида йирик мо-
лиявий институтлар муваффақиятсизлиги 
молия тизими ва реал иқтисодиётга жиддий 
салбий таъсир кўрсатгани яққол далил бўла-
ди. Бу эса Банк назорати бўйича Базель қў-
митаси томонидан молиявий барқарорликни 
таъминлаш мақсадида қатор макропруден
циал чоралар ишлаб чиқилишига сабаб 
бўлди. Жумладан, молиявий ҳолат ёмонла-
шуви бутун мамлакат иқтисодиётига салбий 

 таъсир кўрсатиши мумкин бўлган банкларда 
юзага келадиган таркибий тизимли хатар-
ларнинг олдини олиш мақсадида маҳаллий 
тизимли аҳамиятга молик банклар бўйича ўз 
тавсияларини ишлаб чиқди.

Ўзбекистон банк тизимида ҳам макро-
пруденциал бошқариш, қонунга асосан на-
зорат ўрнатилиши, банклар фаолияти ли-
бераллаштирилиши, банк хизматларидан 
фойдаланувчилар ҳуқуқларига устуворлик 
берилиши мана шундай механизм ярати-
лишига олиб келди. Шу мақсадда Марка-
зий банк томонидан илк маротаба тизимли 
аҳамиятга молик банклар рўйхати шакл-
лантирилди. Бу муҳим. Чунки иқтисодий 
ва молиявий ўсиш маромини таъминлаш 
залвари, биринчи навбатда, жамғарма-
ларни инвестицияларга айлантирувчи 
банклар ва кредит ташкилотлари зиммаси-
га тушади. Айни пайтда мазкур рўйхатдан 
“Ўзмиллийбанк” АЖ, “Агробанк” АТБ, 
“Ўз саноатқурилишбанк” АТБ, АТ “Халқ 

банки”, “Ипотекабанк” АТИБ, “Капитал-
банк” АТБ, “Асакабанк” АЖ жой олган.

Лекин мазкур рўйхатга мижозлари, 
филиаллари кўп, аксар ҳолларда бюд-
жет маблағи билан ишлайдиган, давлат 
аҳамия тига молик стратегик вазифаларни 
бажаришга сафарбар этиладиган банклар-
нинг айримлари кирмай қолган. Рўйхатга 
кирмай қолган йирик банклар фаолияти 
мамлакатимиз банк тизимидаги “обҳаво”-
ни белгилай олмайдими?

— Тизимли аҳамиятга молик банклар 
Марказий банкнинг 2023 йил 18 феврал-
даги қарори билан тасдиқланган низомга 
асосан аниқланади, — дейди Марказий 
банкнинг банк тизими барқарорлиги де-
партаменти директори ўринбосари Учқун 
Жуманазаров. — Хусусан, бу банкларни 
аниқлашда банкларнинг фақат айрим кўр-
саткичларигина эмас, балки мамлакат мо-
лия тизимига таъсир кўлами, банк тизими 
иштирокчилари билан ўзаро боғлиқлиги, 

қамрови ва амалга оширадиган операция-
ларнинг мураккаблиги мезонлари инобатга 
олинади.

Тизимли хатарлар ва тизимли аҳамият-
га молик банклар учун қўлланиши мумкин 
бўлган макропруденциал чоралар тўғрисида 
маълумотлар билан Марказий банк расмий 
вебсайтининг “молиявий барқарорлик” 
қисмида жойлашган “Ўзбекистон Республи-
каси Марказий банкининг макропруденциал 
сиёсат асослари” бўлимида кенгроқ тани-
шиш мумкин. Шунингдек, унга тизимли аҳа-
миятга молик банкларни аниқлаш тартиби 
ҳам жойлаштирилади.

Улар фаолиятини тегишлича муво-
фиқлаштириш ва назорат қилиш меха-
низмларини такомиллаштириб борилади. 
Тизимли аҳамиятга молик банклар рўйхати-
ни тузиш ҳам ана шу йўналишдаги ишлар-
дан биридир.

Тизимли аҳамиятга молик банклар рўйха-
ти ҳар йили янгилаб борилади. У тижорат 

банклари ривожланиши учун муайян рағбат 
уйғотиши мумкин. Яъни унга бошқа тижо-
рат банклари ҳам кириши имкони мавжуд. 
Ушбу рўйхат бир йилда бир марта кейинги 
йил учун эълон қилиб борилади ва Марказий 
банк томонидан алоҳида банк назорати ўрна-
тишда фойдаланилади.

Шу ўринда тизимли аҳамиятга молик 
банкда бирор занжирли муаммо юзага 
келса, у қай йўсинда ечилади деган савол 
ҳам пайдо бўлиши мумкин. Айнан шун-
дай хатарлар юзага келишининг олдини 
олиш мақсадида Марказий банк томонидан 

банкларнинг тўлов имконияти ҳамда лик-
видлиги асосий ва хатарли сценарийлар 
асосида ўтказиладиган макро стресстест 
воситалари орқали доимий баҳолаб борил-
моқда. Зарур ҳолларда тизимли аҳамиятга 
молик банкларга макропруденциал чора-
лар қўлланади. Хусусан, улар учун қўшим-
ча буферлар жорий қилиниши мумкин.

Тизимли аҳамиятга молик банклар бош
қа банклар қатори ўрнатилган нормативлар 
дои расида банк операцияларини амалга 
оширади. Уларда юзага келиши мумкин 
бўлган хатарларнинг олдини олиш мақса-
дида доимий таҳлиллар амалга оширилади 
ҳамда йилда икки марта чоп этиладиган 
молиявий барқарорлик шарҳида ёритиб 
борилади.

2024 йил 1 декабрь ҳолатига кўра, тизим-
ли аҳамиятга молик банкларнинг Ўзбекис
тон банк тизими жами активларидаги улуши 
66 фоизни ташкил этди.

Умуман олганда, мазкур амалиёт, авва-
ло, кейинги йилларда мамлакатимиз банк 
тизимида қилинаётган ишлар халқаро стан-
дартларга мослашиб бораётганидан далолат 
берса, иккинчидан, глобал миқёсда содир 
бўлиши мумкин бўлган эҳтимолий ҳолатлар-
нинг олдини олишда қўл келади.

Дилшод УЛУҒМУРОДОВ,
“Янги Ўзбекистон” мухбири

ижтиМОий, иқтисОдий вА 
экОлОгик МувОЗАНАт АсОсидА 

ЮксАлиШ тАМОйили
Мамлакатимизда Барқарор ривожланиш мақсадлари(БРМ)
га мос ишлар кўлами тобора кенгайиб бормоқда. Бунда ўз 
вазифаларимизни аниқ белгилаб олганимиз қўл келяпти. 
Президентимиз Бирлашган Араб Амирликларига расмий 
ташрифи доирасида Абу-даби барқарор ривожланиш 
ҳафталиги халқаро саммитида иштирок этиши айнан 
мазкур тамойилларни амалга ошириш йўлидаги саъй-
ҳаракатларимизнинг яққол исботидир.

Баҳодир БЕГАЛОВ, 
Ўзбекистон Республикаси 

Президенти ҳузуридаги 
Статистика агентлиги 
директори, иқтисодиёт 

фанлари доктори, профессор 

Халқаро молия бозори доим 
барқарор туравермайди. 

қандайдир ҳодиса ёки омил 
уни беқарор, ишончсиз 

ҳолатга келтириши мумкин. 
Масалан, 2008 йили 

бошланган инқироз жаҳон 
молия бозорига жиддий 

таъсир қилган. Бунинг бош 
омили сифатида ипотека 

бозоридаги ўзгаришлар, яъни 
банклар томонидан ипотека 

кредити ажратиш борасидаги 
нотўғри иш тутуми 

кўрсатилганди.

тиЗимли А²АмиятГА 
эГА БАнКлАр 

нимА уЧун КЕрАК?

Ўзбекистон Республикасида тиббиёт муассасалари сони
(тегишли йилнинг 1 январь ҳолатига, бирлик)

Фаолият юритаётган олий таълим ташкилотлари сони
(ўқув йили бошига, бирлик)

Олий таълим ташкилотлари сони Ўтган йилга нисбатан ўсиш суръати

2025 йил — Атроф-муµитни асраш ва “яшил” и³тисодиёт йили

БАРҚАРОР РИВОЖЛАНИШ 
МАҚСАДЛАРИ

2025 йил 16 январь, 11сонКЎЗГУ 5
Тара³³иёт одимлари

Мурод МУҲАММЕДОВ,
иқтисодиёт фанлари доктори, 
профессор
Баҳодир МАРДОнОВ, 
иқтисодиёт фанлари доктори, 
доцент

таълим чорраҳасида 
туб бурилиш

Ўзбекистон мустақилликка эришганидан 
кейин ҳам анча йил таълим тизими монопо-
лия исканжасидан чиқолмади. Бозор иқтисо-
диётининг объектив қонунияти талабларини 
инкор қилиш оқибатида тараққиётда эри-
шиш мумкин бўлган катта имкониятлар бой 
берилди, қўлга киритилиши муқаррар бўл-
ган иқтисодий ўсиш суръатларига эришил-
мади. Соҳада рақобат муҳити яратилмагани 
таълимнинг чексиз имкониятларини мам-
лакат ижтимоийиқтисодий юксалишининг 
етакчи омилига, драйверига айлантириш йў-
лида асосий тўсиқ бўлди. Чунки айнан рақо-
бат бозор иқтисодиёти кучқудратини, мўъ-
жизаларини рўёбга чиқариш механизмлари 
таркибида асосий ўрин эгаллаши барча 
иқтисодчилар якдиллик билан эътироф эт-
ган аксиомадир. Мустақил Ўзбекистонда 
рақобат муҳитисиз таълим табиат қўйнига 
қўйиб юборилган тутқун каби ноилож ва 
нимжон эди.

Ҳозир бутун дунёда таълим мамла-
катлар ижтимоийиқтисодий тараққиё
тининг етакчи омилига айланди. Унинг 
мўъжизакор кучини ўз вақтида пайқаган, 
оламшумул аҳамиятини идрок этган, қадр-
лаган мамлакатлар аллақачон таълим им-
кониятларидан амалий натижа олиб, халқи 
учун муносиб ҳаёт тарзини таъминлади.  

Олий таълим тизимини такомиллашти-
ришга қаратилган ушбу муҳим қадам 
унинг тараққиётдаги ролини тўла идрок 
этмаган одамлар учун оддий туюлиши 
мумкин. Лекин, назаримизда, бу янги Ўз-
бекистон ҳаётида туб бурилиш ясашга қо-
дир, катта қониқиш билан эътироф этишга 
лойиқ тарихий воқеадир. Мамлакатимизда 
хусусий олий таълим муассасалари таш-
кил этилиши ана шу воқеалардан бири. На-
тижада, аввало, олий таълим соҳасида дав-
лат таълим муассасалари билан хусусий 
таълим муассасалари ўртасида ўқитиш си-
фатини ошириш муаммосини ечишда ўта 
зарур бўлган реал рақобат муҳити вужудга 
келди. Кўплаб ёшлар хусусий олий таълим 
орқали билим ва савиясини ошириш, иш-
чанлик салоҳиятини юксалтириш имкони-
га эга бўлди. Тадбиркорларнинг молиявий 
имконияти юртимизнинг бугунги ҳаёти, 
айниқса, келажаги учун ўта долзарб муам
мони ечиш — олий маълумотли мутахас-
сислар билан иқтисодиётнинг таъмин-
ланганлик даражасини кўтаришга реал 
имконият яратиб берди. Муҳими, кўплаб 
профессорўқитувчилар ҳамда ёрдамчи 
персонал ходимлар ишсизлик балосидан 
қутулиб, фойдали ижтимоий меҳнат билан 
банд бўла бошлади. Демак, бу ислоҳот ту-
файли янги иш ўринлари ҳам очилди.

Хорижга юқори иш ҳақига даъвогар-
лик қилишга лойиқ малакали, олий маъ-
лумотли мутахассисларни экспорт қилиш 
имконияти сезиларли даражада кенгайди. 
Янги олий ўқув юртлари ташкил топиши 
ва янги иш ўринлари пайдо бўлиши про-
фессорўқитувчилар меҳнатига талабнинг 
кучайишига, демак, уларнинг илмий 
педагогик маҳорати қадрланишига замин 
яратди. Бу ўзўзидан мутахассисларни 
ривожланиш, ўсиш, ўз устида мунтазам 
ишлашга рағбатлантирди.

Бундан ташқари, хусусий олий таълим 
муассасалари йўлга қўйган хизматлар 
ҳисобидан миллий иқтисодиётда ЯИМ 
ҳаж мини сезиларли даражада ошириш ва 
иқтисодий ўсиш суръатини жадаллашти-
риш имкони вужудга келди. Ўз навбати-
да, хизматлар ҳажмининг нисбатан тез 
 суръат билан ўсиши мамлакатимизнинг 
постиндустриал жамиятга ўтиш жараёни-
ни жадаллаштиради. Хусусий олий таъ-
лим соҳасида фаолият юритаётган хўжа-
лик субъектлари, шунингдек, соҳада банд 
бўлган ходимлар иш ҳақи даромадидан 

Бизнингча, хусусий олий таълимни 
ривожлантиришда жиддий муаммо — 
ўқишга қабул қилинган ёшлар билим са-
виясининг талаб даражасида эмаслиги. 
Хусусий университетларга талабалар тест 
имтиҳонларисиз, шартнома асосида қабул 
қилинди. Натижада хусусий олий таълим 
муассасалари талабалар контингентининг 
деярли ҳаммаси давлат олий ўқув юртла-
рига кириш тест имтиҳонларини топши-
риб, билим даражаси қониқарли эмаслиги 
туфайли синовдан ўтолмаган абитуриент-
лар ҳисобидан шаклланди. Ушбу тоифа-
даги абитуриентлар билим савияси паст-
лигининг икки асосий сабаби бўлиши 
мумкин. Биринчиси, талабаликка даъво-
гарлик қилаётган шахснинг умумтаълим 
мактабида билимларни ўзлаштириш да-
ражаси паст бўлган. Иккинчиси, ўқишни 
умуман ёқтирмайдиган, табиатан дангаса, 
ишёқмас, лоқайд ва бепарво шахс. Иккала 
ҳолатда ҳам ушбу тоифадаги ёшларнинг 

билим даражасини таълим стандартлари 
талаблари даражасига кўтариш осон иш 
эмас.

Хусусий олий таълим муассасала-
ри зиммасига тушган ушбу муаммони 
узилкесил ҳал қилиш учун жуда кўп ва 
астойдил меҳнат қилиш, ўқитишнинг но-
анъанавий усулларидан кенг фойдаланиш, 
талабаларнинг билимга қизиқишини ку-
чайтиришнинг самарали чораларини из-
лаб топиш лозим. Чунки олий ўқув юрти 
мулкининг шаклидан қатъи назар, бити-
рувчиларга диплом тақдим этишга қўйи-
ладиган шарт ва андазалар бир хил.

Таълим жараёнининг бошланиш дав-
рида, яъни ўқишга старт берилган палла-
да хусусий университет талабаларининг 
билим савияси давлат олий ўқув юртлари 
талабаларининг билим савиясига нисба-
тан сезиларли даражада пастлиги олий 
таълим соҳасида яратиш кўзда тутилган 
рақобат муҳити самарадорлигига кат-
та салбий таъсир кўрсатади. Ижтимоий 
адолат тамойили нуқтаи назаридан улар 
ўртасидаги дастлабки старт шароитлари-
ни тенглаштириш, юқори малакали олий 
маълумотли мутахассис тайёрлашга бир 
хил имконият яратиш зарур. Акс ҳолда, 
олий таълим соҳасида хусусий секторга 
кенг йўл очиб беришдан кўзланган бош 
мақсад, яъни ушбу соҳада кескин рақобат 
муҳитини яратиш ғояси амалга ошмай қо-
лади. Агар юзага келган вазиятга тегишли  

тезкор ўзгартиришлар киритилмаса, хусу-
сий олий таълим муассасалари давлат олий 
таълим муассасаларига муносиб рақобат-
чи бўлиб майдонга чиқиш имкония тидан 
маҳрум бўлади.

Фикримизча, вазиятни ўзгартиришнинг 
амалий натижа бериши муқаррар бўлган 
истиқболли йўналишларидан бири —  
ёшларнинг ўқишга муносабатини ўз-
гартириш, таълим сифатини оширишда 
отаоналар имкониятларидан унумли фой-
даланиш. Ушбу мақсадда талабаларнинг 
отаоналари билан узвий алоқа ўрнатиш, 
уларнинг фарзандлари келажагига, тақ-
дирига бефарқ эмаслигини ҳисобга олган 
ҳолда отаоналарни фарзандларининг 
фанларни ўзлаштиришдаги аҳволидан ўз 
вақтида хабардор қилиш. Ўрта мактаб ёки 
коллежда ўқишга бўйин эгмаган, билим 
савияси паст, саводсиз, ишёқмас ёшлар 
учун университетга осонгина кириш — 
катта бахт, омад. Айни пайтда қулай қўлга 
киритилган имконият уларни бепарволик, 
масъулиятсизлик томон етаклайди. Аф-
суски, кўп отаоналар оғир меҳнат билан 
топ ган пулини азиз фарзандлари учун ая-
май сарфлайди. Натижада уларнинг кела-
жакда билимли, маърифатли бўлиб вояга 
етишига яна бир марта имконият яратиб 
беради. Лекин болаларнинг ҳаммаси ҳам 
отаона меҳнатининг қадрига етмайди, 
илм олишга нисбатан ўрта мактабда ўқиш 
жараёнида йўл қўйган масъулиятсизликни 
давом эттиради. 

Аксарият отаоналар “Фарзандим учун 
шунча маблағ сарфладим, энди уни про-
фессорўқитувчилар ўқитиб, илмли, маъ-
рифатли, зўр мутахассис қилиб тайёрлаб 
беради” деган кайфиятда юради. Лекин 
уларнинг айримлари ўқишга тўланган мў-
майгина пулнинг ўзи натижа эмас, балки 
натижага эришиш учун ёшларга берилган 
имконият эканини яхши тушуниб етмайди. 
Шунча йил давомида мактабда бепул ўқиш 
жараёнида давлат томонидан яратилган 
улкан имкониятлардан фойдаланмаган ва 
жиддий хатоларга йўл қўйган фарзанд энди 
отаонаси томонидан яратилган иккинчи 
имкониятдан унумли фойдаланиб қолиш-
га шошилмайди. Отаоналар “эркатой” 
фарзандининг келажакда юқори малакали 
мутахассис бўлиб шаклланиши учун уни-
верситет профессорўқитувчилари билан 
ҳамкорликда, улар билан ёнмаён туриб 
меҳнат қилиши, жон куйдириши, бу муҳим 
ишда уларга яқиндан ёрдам бериши зарур-
лигини унутмаслик керак. Уларга ушбу ва-
зиятни обдан тушунтиришни университет 
мутасаддилари ўз зиммасига олиши, ўқи-
тиш сифатини ошириш муаммосини ҳал 
этишда унумли фойдаланиши лозим.

таклифлар соҳа ривожига 
ҳисса қўшиши мумкин

Ўқишга қабул қилинган ёшларнинг би-
лим даражасида давлат ва нодавлат олий 
ўқув юртлари ўртасида мавжуд кескин 
фарқни бартараф этиш ва уларда рақо-
бат шароитини тенглаштириш муаммоси 
имкон қадар тез, яъни ўқув жараёнининг 
дастлабки босқичларидаёқ ҳал этилиши 
мақсадга мувофиқ. Хусусий олий ўқув 
юртлари ушбу долзарб муаммони ҳал 
этишнинг тўғри ва яхши амалий самара 
бериши мумкин бўлган ечимларини из-
лаб топиши лозим. Бу борада уларга баъзи 
таклифларимизни бермоқчимиз.

Нодавлат олий ўқув юртига киришни 
танлаган ёшларни икки тоифага ажратиш 
керак. Биринчиси, давлат тест имтиҳон-
ларини топшириб, танлаган мутахассис-
лиги бўйича институтга ўқишга киришга 
 етарли балл тўплаган ёшлар. Бундай тала-
баларга давлат олий ўқув юртлари синга-
ри университетни ўқиб тугатиш учун им-
коният яратиб бериш мақсадга мувофиқ. 
Иккинчи тоифа — хусусий олий таълим 
муассасасига ҳеч қандай кириш имтиҳон-
ларисиз кириб ўқишни хоҳлаганлар. Бун-
дай хоҳишга давлат тест имтиҳонларидан 
тўплаган балларнинг ўрнатилган меъёрдан 
паст бўлгани ёки кириш имтиҳонларида 
иштирок этишни хоҳламаслик ёки таби-
атан ёқтирмаслик сабаб бўлиши мумкин. 

Иккинчи тоифадаги талабалар учун ху-
сусий олий таълим муассасаси фақат би-
ринчи курс давомида ўқитишни кафолат-
лайди. Ушбу тоифадаги талабалар кейинги 
курсларда ўқишни давом эттириш учун 
белгиланган 34 та муҳим фан бўйича 
синов имтиҳони топшириши, келажакда 
олий маълумотли мутахассис бўлиб шакл
ланишга лаёқатли, малакали мутахассис 
бўлишга муносиб номзод эканини амалда 
исботлаб бериши керак. Яратилган имко-
ниятдан унумли фойдалана олмаганлар-
нинг эса университет билан хайрлашиши 
ва бошқа соҳада иш излашига тўғри кела-
ди. Натижада хусусий олий ўқув юртлари-
да иккинчи курсда ўқишга старт берилган 
пайтда талабаларнинг билим савияси ва 
яхши ўқиб, юқори малакали мутахассис 
бўлиши учун салоҳияти давлат олий ўқув 
юртлари талабалариникига тенглашади. 
Энг муҳими, ўқишнинг дастлабки босқи-
чидаёқ талабаларнинг билим даражаси 
бўйича давлат ва нодавлат олий ўқув юрт-
лари ўртасидаги тенгсизликка чек қўйила-
ди.

Бўлажак талабаларни тоифалар бўйича 
табақалашда мотивация имкониятларидан 
ҳам унумли фойдаланиш мақсадга муво-
фиқ. Масалан, биринчи тоифа абитуриент-
ларига тўлов миқдорини давлат универси-
тетларига нисбатан 10 фоиз кам, иккинчи 
тоифа учун эса, аксинча, ундан 10 фоиз 
юқори қилиб ўрнатиш ҳам катта ижобий 
самара бериши муқаррар.

Давлат ва нодавлат олий ўқув юртлари 
ўртасидаги рақобат соҳасида юзага келган 
тенгсизлик муаммосини бартараф этиш-
нинг бошқа механизмларини ҳам яратиш 
мумкин. Энг муҳими — муаммонинг қў
йилиши. Инсон ақлу заковати ҳар қандай 
долзарб муаммонинг ечимини излаб то-
пишга қодир. Ўтган асрнинг 30йилларида 
иқтисодий тараққиёт инсоният, хусусан, 
иқтисодчи олимлар олдига тарихда “Буюк 
депрессия” деб ном олган иқтисодий 
инқирозни бартараф этиш муаммосини 
қўйди. Юзлаб, минглаб иқтисодчилар ора-
сида ушбу долзарб муаммонинг самарали 
ечимини юксак истеъдод соҳиби Д.Кейнс 
излаб топди ва оламга машҳур иқтисодчи-
га айланди.

Амалий тажриба ва кузатувлар шундан 
далолат берадики, бугун хусусий таълим 
муассасаларининг аксарияти ушбу дол-
зарб муаммони ечишда асосий эътиборни 
ўқитувчи ва талабалар билим сифатига 
талаб ҳамда назоратни кучайтиришга қа-
ратади. Лекин фақат маъруза ва амалий 
машғулотлар сифатини ошириш, тала-
балар билим сифатига талабни кучайти-
ришнинг ўзи билан бу ўта оғир муаммо-
ни ҳал қилишнинг иложи йўқ. Бизнингча, 

хусусий таълим муассасаларида ўқитиш 
сифатини оширишнинг айрим яширин 
имкониятлари мавжуд ва улардан унумли 
фойдаланиш мумкин ва лозим. Булар қу
йидагилар:

Биринчидан, университетда ўтилади-
ган асосий фанлар бўйича илмий тўгарак
лар ташкил этиб, талабаларга чуқур би-
лим эгаллаш учун қўшимча имкониятлар 
яратиш. Ўқув режаларида кўзда тутилган 
соатлар фанни чуқур ўзлаштириш учун 
етарли эмас. Айниқса, қобилияти паст, ба-
завий билими етарли бўлмаган талабалар 
учун бу тадбирнинг аҳамияти жуда катта. 
Илмий тўгараклар, биринчидан, билим 
сифатини оширишда муҳим, иккинчидан 
эса талабаларнинг бўш вақтини фойдали 
ишга йўналтириш учун реал имконият 
яратади. Тажрибали ўқитувчининг бево-
сита иштирокида ташкил этилган тўгарак 
талабанинг имкониятига имконият қўша-
ди, унинг фанни чуқур ўрганишига катта 
ёрдам беради.

Иккинчидан, кўпчилик ёшларда, ота 
оналарда хусусий таълимга нисбатан ҳа-
диксираш, шубҳа билан қараш, ишонч
сизлик мавжуд. Афсуски, отаоналарда, 
ҳатто ўқишга кирмоқчи бўлган ёшларда 
ҳам олий таълим муассасаси дипломи 
билан ишга жойлашишда қийинчиликлар 
туғилиши мумкин, деган нотўғри қараш 
шаклланган. Натижада абитуриентлар 
олий таълим муассасасини танлашда ху-
сусий таълим соҳасида кириш имтиҳонла-
ри билан боғлиқ ташвиш ва бошоғриқлар 
йўқлигига қарамай, айнан давлат олий 
ўқув юртларига устунлик беради. Аслида, 
бозор иқтисодиёти шароитида ишга тан-
лов даъвогар мутахассиснинг қайси мулк 
шаклидаги олий таълим муассасасини би-
тирганига қараб эмас, балки унинг касбий 
малакаси ва билим савиясига кўра амалга 
оширилади.

Баъзи нодавлат олий ўқув юртлари ху-
сусий мулк негизида ташкил топганига 
қарамай, қисқа (атиги 34 йил) муддатда 
олий маълумотли мутахассислар меҳнат 
бозорида диққатга лойиқ муваффақият-
ларга эришди. Хусусий таълим муассаса-
си афзалликларидан, таълим жараёнини 
ташкил қилишдаги эркинликлардан, мо-
лиявий мустақилликдан катта ақл билан 
унумли фойдаланган олий ўқув юртлари 
таълим сифатини кескин ошириш орқали 
касбий малаканинг қадрига етадиган иш 
берувчилар орасида обрў қозонди.

Учинчидан, талабалар орасида катта 
тарбиявий ишларни амалга ошириш мум-
кин. Хусусий таълим муассасалари тала-
баларининг аксарияти ўз вақтида мактабда 
ёки коллежда ўқишнинг қадрига етмагани 
учун ҳам мазкур университетга ўқишга 
кирганини ҳисобга олиш зарур. Уларда 
ўқишга кучли қизиқиш уйғотиш, ўқиш-
нинг моҳияти ва аҳамияти, унинг жамият 
учун, шахсан талабанинг ўзи учун нечоғ-
лиқ муҳимлигини қайтақайта сингдириш, 
етакчи олимлар иштирокида қизиқарли 
учрашувлар ўтказиб бориш таълим сифа-
тини оширишда жуда муҳим.

Тўртинчидан, профессорўқитувчилар 
ҳамда талабалар салоҳиятини тўла рўёб-
га чиқариш имконини берувчи самарали 
механизмлар яратиш ва амалиётга жорий 
этиш. Инсонда қайси фаолият тури билан 
шуғулланишидан қатъи назар, ҳамиша 
фақат вазият тақозо этгандагина рўёб-
га чиқиши мумкин бўлган катта яширин 
ички салоҳият мавжуд бўлади. Бизнингча, 
профессорўқитувчиларда ҳам, талаба-
ларда ҳам мужассам бўлган ана шу ички 
салоҳиятни тўла рўёбга чиқариш муҳим. 
Унга туртки берувчи омил моддий рағбат 
ёки, аксинча, моддий жазо чораси. Мод-
дий рағбат ва моддий жазо — таълим си-
фатини энг юқори чўққига чиқаришнинг 
олтин калити деб ўйлаймиз. Фақат ушбу 
сеҳрли калитни ишлатиш санъатини чуқур 
ўрганмоғимиз керак.

Кейинги йилларда спорт соҳасида 
юртимиз спортчиларининг салоҳиятини 
рўёбга чиқаришда айнан самарали моддий 
рағбатлантириш тизими жорий этилгани 
яхши самара берди. Аксинча, автотранс-
порт соҳасида йўл ҳаракати қоидаларига 
риоя қилмаган ҳайдовчиларга нисбатан 
моддий жазо чоралари кенг қўлланиши 
катта ижобий натижалар бераётганини 
ҳаммамиз яхши биламиз.

МУНОСИБ РАғБАТ — ТАъЛИМ СИфАТИНИ 
юКСАЛТИРИШНИНГ СЕҲРЛИ КАЛИТИ

Мамлакатнинг ижтимоий-
иқтисодий юксалиши, 

тараққиётнинг равон йўлига 
чиқишига таъсир кўрсатувчи 

омиллар жуда кўп. улар 
рўйхатида таълим биринчи 
ўринда туради. таълимнинг 

тараққиётни таъминлашдаги 
имконияти улкан. 

улардан унумли ва ўринли 
фойдаланган давлатлар 

аллақачон ижтимоий-
иқтисодий юксалиш пойгасида 

пешқадамликни қўлга 
киритиб, ривожланишнинг 

юқори чўққиларидан 
муносиб ўрин эгаллади. 

Юртимизда таълим соҳасидаги 
ислоҳотлар учинчи Ренессанс 

пойдеворини қуриш томон 
қўйилган дадил қадам 

бўлиб, мамлакат ижтимоий-
иқтисодий тараққиётида 

чинакам туб бурилиш ясаш 
учун хизмат қилади.

Бўлажак талабаларни тоифалар бўйича 

табақалашда мотивация имкониятларидан 

ҳам унумли фойдаланиш мақсадга мувофиқ. 

Масалан, биринчи тоифа абитуриентларига тўлов 

миқдорини давлат университетларига нисбатан 

10 фоиз кам, иккинчи тоифа учун эса, аксинча, 

ундан 10 фоиз юқори қилиб ўрнатиш ҳам катта 

ижобий самара бериши муқаррар.

Бу борада Япония, АҚШ, Ғарб мамлакат-
ларининг таҳсинга лойиқ илғор тажрибаси 
фикримиз далилидир.

Янги Ўзбекистон таълим тизимидаги бу-
гунги ислоҳотлар ўқитиш тизимидан хабари 
бор кишиларга катта қувонч бағиш лади. 
Улар соҳанинг улкан салоҳияти она юрт рав-
нақи йўлида хизмат қилишига реал имкони-
ят пайдо бўлганига ишонч ҳосил қилди.

Олий таълимда 
рақобат муҳити

Ислоҳотлар туфайли олий таълимда 
ташаббускорлик фаолияти учун кенг йўл 
очиб берилиши янги Ўзбекистонда илм
фан, ўқитишни жадал ривожлантириш 
чоратадбирлари занжирида энг муҳим 
босқич бўлди. Унинг натижасида таълим 
соҳасини ривожлантиришга катта тўсқин-
лик қилаётган давлат монополиясига чек 
қўйилиб, ушбу соҳа имкониятларини та-
раққиёт драйверига айлантириш учун сув 
ва ҳаводек зарур бўлган рақобат муҳити 
яратилди.

 ундириладиган солиқлар ҳисобидан дав-
лат бюджети даромади кўпаяди.

Қолаверса, “Ўзбекистон — 2030” стра-
тегияси, Ўзбекистон Республикаси олий 
таълим тизимини 2030 йилгача ривожлан-
тириш концепцияси каби муҳим ҳужжат-
ларда кўзда тутилган инсон капиталини 
тез суръатда ривожлантириш ғоясини 
ҳаёт га татбиқ этишда ғоят муҳим. Шу би-
лан бирга, хусусий олий таълим муасса-
салари ҳар қандай янги ишда юз бериши 
муқаррар бўлган айрим қийинчилик ва 
муаммоларга дуч келди.

Хусусий таълим муаммолари

Тараққиётга халал бераётган, унинг йў-
лига ғов бўлаётган муаммоларни аниқлаш, 
излаб топиш ва бартараф этиш мазкур 
соҳада муваффақиятга эришишнинг асо-
сий шартидир. Шу сабабли бугун олий 
таълим тизимида хусусий сектор ривожла-
нишига салбий таъсир кўрсатаётган айрим 
фикрларни кенг аудитория муҳокамасига 
чиқармоқчимиз.

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

2025 йил 
16 январь, 11сон

МЕЗОн6

Юнус БЎРОнОВ,
“Янги Ўзбекистон” мухбири

газетадаги материалларни лотин ёзУвига 
асосланган ўзбек алифбосида ўқиш  

УчУн мазкУр QR-kodни сканер қилинг.

Ўзбек тилининг илдизи IXX асрларга 
бориб тақалиши қадимги туркий Ўрхун 
Энасой ёзма ёдгорликларида қайд этил-
ганини эслаш кифоя. Тилимизга шунинг 
учун ҳам ҳамиша ҳурмат кўрсатилиши 
шарт деб ўйлайман.

Бу борада давлатимиз раҳбарининг бир 
қатор фармон ва қарорлари қабул қилиниб, 

Саҳрода 
қад ростлаган шаҳар 

Бирлашган Араб Амирликлари Вице   
президенти, Бош вазири  Шайх Муҳаммад 
бин Рошид Ол Мактумнинг хотираларини 
ўқигандим: “Англиядаги таълимни ту-
гатиб, БААга қайтиб келдим. Отамнинг 
хоҳишистаги билан ҳукумат йиғилишла-
рида қатнашишга мажбур эдим. Қайсидир 
йиғилишда бир вазирнинг қуруқ статисти-
кадан иборат зерикарли нутқини соатлаб 
эшитдим. Маърузада мамлакат иқтисо-
диётини кўтариш борасида гап борарди. 
Тўғриси, бундай йиғилишларда зерикар-
дим. Ўшанда вазирнинг гапини бўлиб, 
Дубайни дунёнинг энг тараққий этган сай-
ёҳлик марказларидан бирига айлантириш 
зарурлигини айтдим. Тўсатдан айтилган 

Сайёµлик

Мулоµаза

— Асли Суданданман. БААда оилам 
билан яшайман. Стоматологман. Юртин-
гиз ҳақида, Самарқанд, Бухоро ва Хива 
каби тарихий шаҳарларингиз ҳақида кўп 
эшитганман. Мамлакатингиздаги тинч-
ликтотувликни кўриб, рости, ҳавас қил-
дим. Дунёнинг бошқа давлатларига қа-
раганда сизларда анча арзончилик экан. 
Одамларингиз юзкўзларида бахт ва қу-
вончни кўрдим, — дейди меҳмон. 

Тинчликосудалик ҳукм сурган жой-
да тараққиёт бўлади. Бундай манзилга 
эса фаровонлик ва барака ёғилади. Бун-
дай юртни кўришга орзуманд меҳмонлар 
кўпаяди.   

тарихга боғланган 
келажак

2005 йилда Польшага ҳамкасблар билан 
хизмат сафарига боргандик. Виза олишда 
ушбу мамлакатнинг Тошкентдаги элчи-
хонасида бўлдик. Элчихона биносининг 
кириш қисмидан тортиб ички хоналаргача 
Польшанинг тарихий бинолари акс этган 
фотосуратлар илиб ташланган. Ҳали бор-
масимдан Польша тарихий шаҳар эканда 
деб ҳафсалам пир бўлгани рост. Сабаби ёш 

бўлганим боис, Ғарбнинг энг ривожланган 
ва замонавий шаҳарларини кўраман деган 
иштиёқ бор эдида менда. 

Борганимизда эса Варшава жуда замо-
навий ва осмонўпар бинолар қад ростла-
ган манзил эканига гувоҳ бўлдим. Сафари-
миз давомида таржимонга элчихонадаги 
илк таассуротим ҳақида айтиб берганимда 
кулиб, мени Варшаванинг эски шаҳар 
қисмига олиб боришини айтди. 

Таржимоннинг сўзлаб беришича, 
Иккинчи жаҳон уруши даврида Вар-
шава шаҳри ер билан текислаб ташлан-
ган экан. Урушдан кейин мамлакат 
пойтахти тарихини тиклаш мақсадида 
ўша лойиҳалар асосида қадимий турар 
жойлар қайтадан қурилган. Бугун ҳам 
айнан Варшаванинг эски шаҳар қисми-
га йилига миллионлаб одамлар ташриф 
буюради. Меҳмонхоналар, ошхоналар, 
турли хизмат кўрсатиш шохобчала-
ри йилнинг тўрт фаслида ҳам очиқ ва 
хорижлик меҳмонларга мунтазир. Бир 
неча ўн минглаб поляклар бу ерда тад-
биркорлик қилади. 

Хулоса қилиб айтганда, миллатнинг 
буюклиги ва истиқболи қадим ўтмиши би-
лан чамбарчас боғлиқ. 

Жозибадор юрт
Яқинда шахсий машинамда қўшни 

мамлакатга саёҳатга бордим. Асосан тоғ-
ликлардан иборат ушбу давлатда йўллар 
текис ва равонлиги эътиборимни тортди. 
Аваз Охун айтганидек, довондан ўтишда 
одам ваҳимага тушиши турган гап. Буни 
бизга йўл кўрсатувчилар ҳам ботбот так
рорлади. 

Эътиборимни тортган яна бир жиҳати, 
йўл бўйида кафе ва ресторанларнинг жуда 
камлиги бўлди. Мамлакатнинг энг чекка 

ҳудудидан пойтахтига боргунча бармоқ 
билан санарли ошхоналарга кўзимиз туш-
ди. Борларида ҳам хизмат кўнгилдагидек 
эмас. 

Бизда эса йилнинг тўрт фаслида ҳам 
катта йўллар бўйида кафе ва ресторанлар 
кечаю кундуз ишлаб турибди. Ҳар бир ҳу-
дуднинг мазали, яъни ўзига хос “ташриф 
қоғози”га айланган таомлари бор. Маса-
лан, Жиззах сомсаси, Тошкент норини, 
Қашқадарё яхнаси, Сурхондарё тандири, 
Хоразм балиғи, Сўқоқ кабоби... Бу рўйхат-
ни узоқ давом эттириш мумкин. Айнан 
гастрономик саёҳат ҳам юртимизга кела-
ётган сайёҳларда катта қизиқиш уйғотиши 
ҳам бор гап. 

Ёки яна бир мисол. Қўшни мамла-
катлардаги зиёратгоҳларга борган одам 
борки, хизмат кўрсатиш инфратузилмаси 
йўқлигини дарҳол пайқайди. Оддий сув 
топиш учун ҳам кўп овора бўлганларнинг 
гапларини эшитганман. 

Эътироф этиш керакки, Ўзбекистон 
ҳукумати томонидан туризмни ривож
лантириш ва мамлакатга келаётган сай-
ёҳлар оқимини ошириш йўлида тизимли 
ўзгариш лар олиб борилмоқда. 

Жумладан, сўнгги йилларда сайёҳлар-
га виза бериш тизими кескин либерал-
лаштирилди. Аэропортларда навбат ва 
текширишларга барҳам берилиб, яшил 
йўлаклар қилинди, вокзалларда ҳам қулай 
шароитлар яратилди. Меҳмонлар электрон 
рўйхатдан ўтказиладиган бўлди, улар эр-
кин ҳаракатланиши учун ҳамма шароит-
лар яратилди. Валюта айирбошлашга чек
ловлар бекор қилинди. Меҳмон ўринлари 
сони 3 баробар кўпайиб, 125 мингтага етди 
(2017 йилда 37 мингта эди). Туристик кор-
хоналар учун ижтимоий солиқ ва айланма 
солиқ ставкалари 1 фоиз этиб белгиланди, 
ер солиғи ва молмулк солиқ ставкалари 
90 фоизга камайтирилди.

Мақоламиз сўнгида айтмоқчи бўлга-
нимиз, янги Ўзбекистонда кейинги беш 
олти йилда биргина сайёҳлик йўналишида 
катта ишлар амалга оширилди. Жиддий 
ислоҳотлар сари қадам ташланди. Бош
ланган эзгу мақсадлар йўлида бўй кўрса-
таётган лойиҳалар мамлакатимизни қисқа 
муддатларда жаҳоннинг энг ривожланган 
сайёҳлик марказларидан бирига айлан-
тирмоқда. Бунинг исботини эса юқорида-
ги статистик маълумотлар ҳам тасдиқлаб 
турибди.

амалий хаттиҳаракатлар,  чоратадбирлар 
режаси белгиланиб, ҳаётга татбиқ қилиб 
келинаётганини алоҳида таъкидлаб ўтиш 
лозим. Президентимизнинг 2019 йил 21 
октябрдаги “Ўзбек тилининг давлат тили 
сифатидаги нуфузи ва мавқеини тубдан 
ошириш чоратадбирлари тўғрисида”ги 
фармонида “Бугунги глобаллашув дав
рида ҳар бир халқ, ҳар қайси мустақил 
давлат ўз миллий манфаатларини таъ
минлаш, бу борада аввало ўз мадания
тини, азалий қадриятларини, она тили
ни асраб авайлаш ва ривожлантириш 
масаласига устувор аҳамият қаратиши 
табиийдир”, деб белгилаб қўйилгани ҳам 
тилимизга бўлган ҳурмат нечоғлиқ юксак 
эканини англатади.

Яқинда турмуш ўртоғим билан Тош-
кент шаҳридаги банклардан бирига бор-
дик. Банк ходимаси — ёш ўзбек қизи 
рус тилида салом бериб, бизнинг қандай 

 масалада келганимизни суриштирди. Ун-
дан ўзбек тилида гапиришини талаб қил-
дик. Кейин қовоғини уйиб ўзбек тилида 
тушунтириш берди. Қизиқ, у нега бошқа 
тилда мижозларга мурожаат қил япти? 
Ишни тугатиб, банк маъмуриятига уч-
радим. Ходиманинг мижозларга бош қа 
тилда мурожаатининг асл сабабини су-
риштирдим. У ҳеч нарса дея олмай, ни-
гоҳи билан ер чизди. Раҳбари ходимаси 
учун олдимда юзи қизариб, узр сўради. 
Бу ишни кимдир мулзам тортиши учун 
эмас, аксинча, тилимизга бўлган эъти-
борга жиддий қараш зарурлиги важидан 
қилганимни уқтирдим уларга. Менимча, 
тушунди...

Тилга бу каби беписанд қараш универ-
ситет талабалари орасида ҳам тезтез уч-
раб тураётгани турли ноқулай вазиятлар-
ни юзага келтирмоқда. Мен талабаларга 
ўзбек тилига ҳурмат билан ёндашиш ло-
зимлигини кўп бора таъкидлайман. Буни 
айримлар бепарволик билан қабул қилиши 
мумкин. Уларга, улуғларимиз айтгани-
дек, тилга нафақат алоқа воситаси, балки 
 бошқа халқлар маданиятини, руҳиятини 

ва кўнглини тушуниш учун эшик очувчи 
калит сифатида қараш жоиз эканини бот
бот тушунтираман.

Бугун юртимизда турли тилларни ўр-
ганишга иштиёқ тобора ортмоқда. Бу 
қувонарли ҳол, албатта. Аммо хорижий 
тилни билди, ўрганди, ўша тилда фикрлай 
бошлади дегани она тилини назарписанд 
қилмаслик ҳуқуқига эга бўлди дегани 
эмас. Шу ўринда халқимизнинг “тилга 
эътибор — элга эътибор”, ўзбек роман-
чилигининг асосчиси, улуғ адиб Абдул-
ла Қодирийнинг “Ўз тилини билмаган 
одам ўзлигини йўқотади”, буюк ёзувчи 
Чингиз Айтматовнинг “Она тилини уну
тиш ўз онангни унутиш билан тенгдир” 
деган ўгитларини яна бир келтириб ўтиш-
ни фарз деб билдим. Эсдан чиқарманг, бу 
ўгитлар айтилганидан буён неча йиллар, 
асрлар ўтган бўлсада, талаб ўшаўша, 
 ҳануз ўзгармаган. 

ЎЗЛИКНИ АНГЛАШ 
ТАЛАБИ ЎЗГАРМАйДИ

жадид бобомиз 
Абдулла Авлоний 
“ҳар бир миллатнинг 
дунёда борлиғини 
кўрсатадурғон ойинаи 
ҳаёти бу — унинг тили 
ва адабиётидир. Миллий 
тилни йўқотмак — 
миллатнинг руҳини 
йўқотмакдир”, деган 
эди. ҳар бир тилнинг 
вужудга келиш, 
истеъмолга кириш 
тарихи мавжуд. 
сирасини айтганда, 
ўзбек тили ҳам узоқ ва 
бой тарихга эга.  

бу фикримга кўпчилик вазирлар ҳайратда 
қолди. Йил —  ўн икки ой жазирама ва 
қумликлардан иборат шаҳарга туристлар 
келармиди, деган истеҳзоли гаплар билди-
рилди. Шунда мен ишонч билан “Ҳа, кела-
ди!” дея жавоб қайтардим. 

Боиси, бир муддат аввал денгиз 
қирғоғида айланиб юрганимда сафарга 
чиққан германиялик оилани учратдим. 
Улардан нега саёҳат учун айнан Дубайга 
келганини сўрадим. Улар қуёш, денгиз 
ва қумликларни кўриш учун келганини 
айтди. Ушбу хорижлик оила билан бўлиб 
ўтган қисқа суҳбатдан сўнг менда бу ғоя-
ни амалга оширишга кучли иштиёқ пайдо 
бўлди”. Хотираларнинг қисқача мазмуни 
шундай эди. 

Ҳақиқатан, бир неча ўн йиллар олдин 
Дубай саҳро устида қад ростлаган пастқам 
ва палапартиш бинолардан иборат шаҳар 
бўлган. Мамлакатнинг ўша пайтдаги асо-
сий даромади нефть эди. Бугунги замона-
вий Дубайнинг бунёд этилишида шаҳзода-
нинг ўрни ва етакчилик қобилияти муҳим 
ўрин эгаллайди. Буни бутун дунё эътироф 
этади. 

Таъкидлаш керакки, нефть конларига 
бой ҳудуд ўша пайтларда аҳолининг фаро-
вон яшаши учун ягона манба ҳисобланган. 
Тўғри, “қора олтин” шаҳарда барқарор-
ликни таъминлашда муҳим роль ўйнади. 
Айни пайтга келиб эса нефть сотувидан 
келадиган даромад Амирлик кўраётган 
фойданинг борйўғи 6 фоизини ташкил 
қилади. 

Бугун бутун дунё инвестиция ва сайёҳ-
лик марказларидан бирига айланган БАА 
пойтахтига “келажак шаҳри” дея таъриф 
беришади. Чунки ақл бовар қилмас да-
ражадаги архитектура ечимлари асосида 
бун ёд этилган биноларга дунёнинг мана-
ман деган давлатлари аҳолиси ҳам ҳайрат 
ва ҳавас билан қарамоқда. 

Оқилона бошқарув сиёсати, инвестор-
ларнинг эминэркин фаолият юритишига 
кафолат, эркин иқтисодий зоналарнинг 
ташкил этилиши бутун дунё сармоядорла-
рини бу ерга жалб эта олди. Пировардида 
Дубай жаҳон сайёҳларининг энг жозибали 
манзилларидан бирига айланди. 

Самарқандга 2 миллион 
сайёҳ ташриф буюрди

Мақоламиз аввалини бежиз Дубайдан 
бошламадик. Туризм ҳам иқтисодий, ҳам 
ижтимоиймаданий аҳамиятга эга кенг 
қамровли соҳа. Мазкур соҳа даромадлилиги 

бўйича дунёда учинчи ўринда туради. Яна 
бир муҳим томони, кам харажат билан кўп 
иш ўринлари яратиш имконини беради.

Мамлакатимизда бу соҳа изчил ривож
ланмоқда. Жумладан, 2022 йилда юртимизга 
ташриф буюрган хорижлик туристлар сони 
2021 йилга нисбатан 3 баробар ошган. Соҳа 
экспорти 1 миллиард 600 миллион доллар-
ни ташкил этган. Ички туризм дастурлари 
дои расида 11 миллиондан зиёд аҳоли саёҳат 
қилган. Самарқандда янги туризм маркази 
барпо этилгани натижасида у ерга қўшимча 
2 миллион сайёҳ келган.

Ўтган йил ёзда оилам билан Самарқанд
га айланишга бордим. Янгиланишлар ва 
бунёдкорликлар буюк ўтмишимиздан гу-
воҳлик бериб турувчи ушбу тарихий кенти-
мизга ҳам ўз ижобий таъсирини ўтказибди. 
Кўчалар, хиёбонлар йилнинг тўрт фаслида 
яшилликка бурканган. Янги, замонавий меҳ-
монхоналар қад ростлаган. Айниқса, баҳор 
ва куз ойларида шаҳар кўчалари дунёнинг 
турли бурчакларидан келган сайёҳлар билан 
тўлади. Яна бир муҳим ўзгариш: туристлар-
га хизмат кўрсатиш маданияти юксалган. 
Инфратузилма шаклланган.      

Эрталаб Регистон майдонида сайр қи-
либ юрган қорачадан келган бир сайёҳни 
тўхтатиб, суҳбатга чорладим. 

БОШҚАРУВ ТЎғРИ йЎЛГА ҚЎйИЛСА... 


